
GBETAKPƆLA, ALEKE ZÃ LA LE?
 [Nɔviŋutsu William Branham ƒe nuxexlẽ le Yesaya 21:1-12 nye

esi Nɔviŋutsu Gene Goad xlẽ—Tala.]
Nya ɖe atsiaƒutagba ŋu. Egbɔna tso anyigba dziŋɔ dzi; abe

ahom le dziehe, si le tutum tso gbedzi ene.
Ŋutega sesẽ aɖe woɖe fiam be; amegɔmezɔla zɔ ame gɔme,

adzoblasu ha nu. Ho va, O Elam: ɖe to ɖe ŋu, O Media; matsi
eƒe hũɖeɖewo katã nu.
Eyata nye ali tsom: eye veve ƒo ɖe dzinye, abe nyɔnu dzivi ƒe

vevesese ene: nye tame tɔtɔ ale be nyemele nu sem o; eye dzidzi
ƒom ale be nyemele nu kpɔm o.
Nye dzi le ya mum sagasaga, dzidziƒoame ble fu lãme nam:

wona fiẽ si ŋu mele ŋu ɖom ɖo la zu ŋɔdzi.
Miɖo kplɔ,̃ eye minɔ ŋudzɔ le gbetakpɔxɔ la me, miɖu nu, mino

nu: mi amegãwo, mitso, ne miasi ami na akpoxɔnu.
Elabena ale Aƒetɔ la gblɔ nam enye si, Yi, naɖo gbetakpɔla,

ne wòato nusi wòkpɔ.
Eye ne ekpɔ sɔdolawo ƒe ha le eveve, tedzidolawo ƒe tasiaɖam,

kple kposɔdolawo ƒe tasiaɖam la; ke woaɖo to aƒu to anyi vevie:
Ahaɖe gbe abe dzata ene be: Nye aƒetɔ, metsi tre ɖe nye dzɔƒe

la ɖaa le ŋkeke me, eye metsi dzɔƒe la le zã blibo la katã me:
Tete, kpɔ ɖa, ŋutsuwo le tasiaɖam me gbɔna, kple sɔdola evea

ɖewo. Eye wòɖo ŋu gblɔ bena, Babylon mu, emu; eye wogbã eƒe
mawuwo ƒe legbawo katã ƒu anyi.
Oo mí amesiwo wogbã gudugudu, nye lugbɔƒeviwo: nya si

mese tso YEHOWA zebaot, Israel ƒe Mawu la gbɔ la, meto na mi.
Nya ɖe Dumah ŋu. Woyɔm tso Seir be, Gbetakpɔla, aleke zã

la le? Gbetakpɔla, aleke zã la le?
Gbetakpɔla be, Ŋkeke gbɔna, eye zã hã: ne miebe yewoabia

la, mibia: mitrɔ, miava.
[Nyaƒoka la ɖi ƒuƒlu—Tala.]

2 Akpe na wò, Nɔviŋutsu Neville. Enyo be megakpɔ mi ake.
3 Ŋdi, na míaƒe Biblia sukuxɔ la ŋdi sia, nenemae míedi be míado
gbe na mi le Aƒetɔ Yesu ƒe Ŋkɔ me. Eye esi menɔ ʋu kum le mɔa dzi
gbɔna ɣeyiyi ʋeea ɖe va yi laa, kpakple nye ƒomea la, nye susuwo
yi amesiwo vana hamea me le ŋkeke siawo tɔgbe si anyigba ɖiɖina

la dzi, esime sno xɔ dukɔa katã, eye afɔku hã ate ŋu anɔ le mɔ
dzi. Womevana ko be woakpɔ yewo o. Taɖodzinu aɖe le wo si si ta
wovana. Eye dzi le dzɔyem ŋutɔ be makpɔ hatsotso sia le afisia ŋdi
sia, bena, kokoko la, “mía fofowo ƒe Xɔse, gale agbe kokoko,” hegale
dzo lém le ŋutsuwo kple nyɔnuwo ƒe dziwo me le afisiafi.
4 Fifi laa mía Nɔviŋutsu Gene Goad xlẽ Nya la, le ta 21 lia me le
Yesaya ƒe Agbalẽ me, afisi míasrɔ̃ nu le, hena ɣeyiɣi ʋeea ɖe, eye
emegbe míado gbe ɖa ɖe dɔnɔwo ta. Ke azɔ hena tanya, ŋdi sia la,
medi be maɖee tso afima, le kpukpui 11 lia ɖo 12 lia me: Gbetakpɔla,
Aleke Zã La Le?
5 Eye hafi míadze nuƒoƒo gɔme la, mina míabɔbɔ ta vie hena
gbedodoɖa.
6 Aƒetɔ Mawu, Wòe nye mía fofowo ƒe Mawu. Wòe nye Mawu Si
gbɔ agbegbɔgbɔ gbãtɔ si ke va anyigba dzi kpɔ la ɖe ame me, heɖu
agbe sia agbe dzi vaseɖe fifi ɣeyiɣi sia hã, eye agaɖu wo dzi ɖaa.
Elabena Wòe nye ameƒomea katã ƒe Wɔla, kpakple nusiwo katã hã
gbɔna. Wòe nye Wɔla.
7 Eye dzi dzɔ mí, ŋdi sia, be míaxɔe ase le míaƒe dziwo me be
Wò ŋugbedodowo nye nyateƒe, wo dometɔ ɖesiaɖe. Eye bena le
ŋugbedodo siawo me la, Ègblɔ be afisi ame eve alo etɔ̃ woƒo ƒu ɖo
le Ye ƒe Ŋkɔ dzi la, bena Yeanɔ Ye ƒe dukɔ la dome, eye bena Yeaɖo
woƒe yɔyɔ la ŋu.
8 Eye dzi kpekpewo li egbe. Elabena tso esi mege ɖe hamea me
ke ko la, mekpɔ amewo le dɔnɔbatiwo kple dɔnɔbawo dzi. Eye amea
ɖewo hã ŋlɔ woƒe awu ƒe abɔwo, ɖe abi—abi si woxɔ ɖe woƒe abɔwo
ŋuti ta. Ke bubuwo la, mese, be wobu woƒe ame veviwo. Eye, oo,
xexeame yɔ fũ kple nuvɔ̃ kpakple vɔɖ̃inyenye loo! Gake, hã, woaɖu
nusiawo katã dzi godoo le Aƒetɔ Yesu me, Amesi gblɔ na mí, bena,
“Nuwo katã tim hea nyui vɛ na amesiwo lɔã Mawu.”
9 Ke míekpɔ akɔfafa ŋdi sia, be míaxɔ ase be nusiawo ƒe geɖe dzɔna
be woakplɔ mí yi ɖe míaƒe klowo dzi. Eye míedi be míaƒe susuwo nayi
Ŋɔŋlɔ sia gbɔ, bena, “Amesiwo kpɔa Aƒetɔ si nu la ŋusẽ yeye ɖoa wo
ŋu. Woadzo yi yame kple aʋalawo abe hɔ̃ ene. Woƒua du eye metia
wo o. Wozɔa azɔli eye ɖeɖi metea wo ŋu o.” Eye abe alesi hakpala
gblɔe ene bena, “Fiam, Aƒetɔ. Fiam, Aƒetɔ, alesi malalae.”
10 Nà be, egbe, esi míele mɔ kpɔm be míase nya tso Ŋutikɔkɔe me,
eye tso mía Ɖela ƒe nu me, to Gbɔgbɔ Kɔkɔe dzi la, be míagbɔ dzi ɖi
alala ase Eƒe Gbe wòagblɔ lɔlɔ̃ nyawo na mí, to Eƒe Nya me, ahagblɔ
tsɔtsɔke na míaƒe nuvɔw̃o, kple dɔyɔyɔ na míaƒe dɔlélewo.
11 Eye neva me be míadzo le agbadɔ sia me ŋdi sia, anɔ dzidzɔ
kpɔm, ahagblɔ abe amesiwo tso Emaus gbɔna ene be, “Alo ɖe míaƒe

dziwo melé dzo le mía me esime Wònɔ nu ƒom na mí le mɔa dzi
o ɖe?” Elabena míexɔ edzi se vavã bena Eyae nye Aƒetɔ si fɔ̃ ɖe
tsitre la, abe alesi woamawo kpɔ Eyama le ŋkeke ma dzi ene. Eye
Ele amewo dome. Ɖeɖi mate mía ŋu o, nu mate míaƒe dziwo ŋu o.
Nà be míaƒe xɔsewo nazu yeye, gaƒoƒo ɖesiaɖe, le Mewò. Nèva me
nenema dzro, Fofo.
12 Míebia Wò be yra Nya si woŋlɔ ɖi la. Eye yra to siwo le ese ge,
kple nuyi siwo le egblɔ ge; eye nàxɔ Ŋutikɔkɔe na Ɖokuiwò. Elabena
le Yesu Ŋkɔ mee míedo gbe ɖa. Amen.
13 Dzɔgbevɔẽwo megbe amea ɖeke dzi vava le mía dome o. Mawu
medo ŋugbe be yeaɖe dɔlélewo katã ɖe aga tso mía gbɔ o. Gake
woŋlɔe ɖi, bena, “Eƒe ŋusẽ sɔgbɔ, eye Eya matsɔ nusi akpe wu mí
la aɖo mía dzi o ke boŋ le nu ɖesiaɖe me la Eyama ana amenuveve
mí be míatsɔe.” Eyata akɔfafa ma li na mí be míenyae.
14 Ne míahe míaƒe susuwo ava nuxexlẽ la gbɔ azɔ, hena ɣeyiɣi ʋeea
ɖe la, ekuɖe nane si wɔ abe wotsɔe ɖo nye dzi dzi le gaƒoƒo ʋee siwo
va yi me ene be: Gbetakpɔla, Aleke Zã La Le?
15 Ɖewomahĩ anɔ abe, tso ɣeɖotaɣi ɖo anyinutsyɔɣ̃i ene. Eye ŋkeke
la anya dziŋɔ le dua me, elabena ɣli aɖe ɖi, bena wo, gbetakpɔla
si le gbetakpɔxɔa me la, na gbe ɖoɖa be yekpɔ tasiaɖamfɔwo ho
ʋuʋudedi ɖe yame kɔtɔ, le adzɔge ʋĩ. Eye yese sɔwo ƒe howɔwɔ, le
adzɔge ɖaa ʋĩ.
16 Gake ɖewo ɖetugbui eve woatɔ te ɖe vudo to, eye le woƒe
sɔhɛme, alo le ɖetugbuime ƒewo me la, nya bubuwo le wo ŋu be
woabu, nenema wosusui, tsɔwu gbetakpɔla ya ƒe nya siawo. Ɖewo
eya meɖi nya le wo gbɔ fũ o, elabena ɖeko woɖo sɔhɛ lialia me
na nyɔnunyenye. Ɖewomahĩ esi ɣeɖuƒe li na wo le zã ma me, eye
ɖetugbui siawo ɖo tame be yewoayi ɣeɖuƒe sia tae. Eye ɖeko wòwɔ
abe ɖe gbetakpɔla ƒe toklãnana la mewɔ naneke le woƒe xexeame ƒe
vivisese si woɖo ɖe ta me na zã ma me ŋu o ene. Eyata esi dzeɖoɖo
la nɔ edzi yim la, eye—eye ɖewo ɖetugbui ɖeka agblɔ na nɔvia be,
“Nua menyrã ŋutɔ, bena, le míaƒe egbeŋkeke sia me hã, dzidzɔ-
nutsila siawo tɔgbe gali, amea ɖe si le didim be—be yeahe mí ɖa
le gomekpɔkpɔ si su mía si, kple vivisese ƒe gome si míate ŋu akpɔ la
gbɔ o mahã?”
17 Eye mexɔ se be esia sɔ kple egbeŋkeke la ƒe yiyime, bena amewo
dina be woabu be ne èle agbagba dzem be yeanɔ ŋudzɔ axlɔ̃ nu wo le
dzɔgbevɔẽwo ƒe aƒetutu ŋu la, ke ewɔna abe wosusuna be ɖeko ènye
tsigãdzime aɖe, amea ɖe si le didim be yeatsi agbe me dzidzɔkpɔkpɔ
ɖesiaɖe nu.

18 Ke míaƒe susuwo agate ŋu ayi ɖekakpuia ɖewo dzi, esime wotso
dɔwɔƒe gbɔna, eye woƒe mowo ƒo ɖi le gbeɖekadɔ si wowɔ le ŋkekea
me la ta. Eye ɖewo ɖekakpui ɖeka agblɔ na nɔvia be, “Kasia míenya
lé tsi hetutu ŋui, vie ko la, tsyo, míado go xoxo le ahanoƒe, alesi
míewɔna ɖaa. Elabena meka ɖe dzi be wò, John ya, gbedeasi ma si
míese egbe la metɔtɔ wò kura o, gbetakpɔla ma si le gbetakpɔxɔa
me, hele didim be yeaɖe agbe me dzidzɔkpɔkpɔ ɖesiaɖe ɖa, le didim
be yeato na mí be dzɔgbevɔẽ aɖe li tu aƒe. Gake, ènyaa, míawo sie
aʋakɔ nyuitɔ kekeake si li la le. Eye geɖewo le míaƒe asraƒowo dome
hã nye…va doa go zã sia zã le teƒe ma ke tututu si míedoa go le,
eye mí katã koe fea dze, esi ƒe ɖewoe nye—nye xɔlɔ̃ gaɖidada, kple
nu dede aha me. Ke le nyea, gbɔnye la,” eya agblɔ be, “ɖeko megbe
be nya mawo ƒe ɖeke nagado voɖi nam kuɖe nusiwo gbetakpɔla sia
agblɔ ŋuti o. Elabena míexɔ se be ne ɖe dzɔgbevɔẽ aɖe le aƒe tum la,
anye godoo la míaƒe—míaƒe rabiwo anya nane kuɖe esia ŋu, míaƒe
kplɔlawo, eye woanɔ nu ƒom na mí kuɖe nenem nuawo ŋu. Ke ɖeko
míatsɔ ɖeke le me na gbetakpɔla siwo le gbetakpɔxɔa me ƒe nya tito
mawo sese o.”
19 Ke ne menye nenema míaƒe dukɔ la ƒe foto dze glãlã egbe o fĩ,
bena míade sɔhɛwo, eye menye sɔhɛwo ɖeɖe o, ke míade metsitsiwo
hã, ƒe tagbɔ gblẽ keŋ. Eye wogbe to ɖoɖo toklãnana. Eye tete
gbetakpɔla vavãtɔ nya na toklã ko la, wobunɛ abe kɔmamãtɔ, alo
wɔtsomitɔ aɖe ene.
20 Eye esi ŋkeke la le zã zum la, ɖewohĩ asraƒo si le agboa nu, le
agboa nu dzɔm la, va tsi mavo. Eye wòzɔ yi ɖe…dzɔla si te ɖe eŋu
la gbɔ, biae bena, “Èxɔe se be ate ŋu anye be gbetakpɔla ma ƒe nya
le mea?”
21 Minyaa, nane li kuɖe dzɔgbevɔẽ ŋu, nane li kuɖe ku ŋu, si wɔna
abe ɖe wotrea toklã xɔxɔ le eŋu ene. Zi geɖe la tete hafi mía lɔlɔt̃ɔwo
natso tɔ ayi go kemɛ dzi la, ewɔna abe ɖe toklã aɖe vana na wo ene.
22 Mate ŋu aɖo ŋku fofonye dzi, do ŋgɔ na eƒe nugbeyiyi. Edzo le
Kentucky anɔ ƒe geɖewo. Gake, zi ɖeka ko la, ewɔ abe nanee va papa
dzi, be netrɔ yi aƒe le eƒe dedume nɔƒe xoxoa ne wòaƒo nu kple eƒe
ame lɔlɔãwo kpakple exɔlɔãwo.
23 Esi wògbɔ va ɖo aƒe la, nɔviaŋutsu, si mete ŋu va kpɔ o la, xɔ toklã
nukutɔe be yeagbɔ va Jeffersonville ava kpɔe. Eye esime wobɔbɔ nɔ
anyi, nɔ dze ɖom la, papa trɔ megbe yi xexe bubu me.
24 Megaɖo ŋku tónye hã dzi. Ŋkeke ʋeea ɖewo do ŋgɔ na eƒe
nugbeyiyi la, egblɔ be, “Billy, va nye kpli wò míayi to dzi aɖada ade
kadzidɔewo, le Utica towo tame. Teƒe xoxoa yiyi le nye dzrom.” Le
goa ɖe me, le Mawu ƒe tameɖoɖo ta, nyemete ŋu yi kpli gbemagbe o.

Ke ye ɖeka yi gbemagbe heda ade la, ke esi wòɖo bɔsu gbɔ va la, e—
eƒo nu kplim, gblɔ be, “Mebɔbɔ nɔ anyi ɖe to mawo tame. Nusianu
trɔ keŋ azɔ. Gake le dzogoe aɖe dzi ɖaa le avea me, le Battle Creek,
ema si le míaƒe dzigbe tututu,” egblɔ be, “ɖeko wòwɔ nam abe ɖe
menɔ danye ŋkɔ sem wòle yɔyem ene, ‘Oo, Frankie!’” Le zã ma me
eva ɖi ɖase, le hame sia me le gbaka evelia, si le nye mia dzi la me,
hebia be amewo nado gbe ɖa ɖe ye ta. Eye ŋkeke ʋeea ɖewo megbe
ko la, míeɖii.
25 Ɖeko wòwɔ abe Mawu dɔa gbedeasitsɔla aɖe ɖo ɖa ɣesiaɣi. Ema
le Eƒe dɔmenyonyo kple Eƒe amenuveve me, be wòana toklã amesiwo
ɖia anukware le dzi me kuɖe nudzɔdzɔ siwo tu aƒe vɔ la ŋuti.
26 Eye dzi le dzɔyem ŋutɔ be le egbeŋkeke sia si me míele agbe le
fifi la, bena, togbɔ be blukɔ kple viviti do le go sia go me hã, ewɔ
abe mɔkpɔkpɔ yayra aɖe li ku ɖe Mawu tɔwo ƒe dzi ŋu kaɖii, bena le
gaƒoƒo dzeani aɖe dzi la Yesu lava.
27 Eye le xaxa ƒe ɣeyiɣi gã sia me, le du sia me la, sɔhɛwo le aɖaba
ŋẽm ƒu edzi, eye ame geɖewo hã li siwo metsɔ ɖeke le me na nusi
gblɔm gbetakpɔla le la o. Tsã ya ɖe, wonɔ ahanoƒe, nɔ aha nom, eye
zãɣeɖuɖua nɔ edzi yim. Eye asraƒoawo katã wonɔ aha nom. Eye wonɔ
agɔ ɖum, hesusu be yewole dedie alesi ko woate ŋui. “Naneke meli
awɔ vɔ̃ yewo o,” elabena womu aha keŋ, abe alesi míegblɔnɛ ene, hele
whiskey si wodzro kple ahasesẽwo ƒe amisisi te.
28 Enumake la, tasiaɖamwo va do ɖe dua me kpatakpata. Ke wogbã
agboawo le ahanoƒe la nu hege ɖe me, ɖo aƒewo hã me, eye lãnu
siwo wua ame woyi woƒe dɔ dzi, elabena wogbe to ɖoɖo gbetakpɔla
ƒe toklãnana.
29 Ke dɔdeasi si nye gbetakpɔla tɔ, le Biblia xoxoa me la, enye amea
ɖe si wotia. Ele be wòanye amesi le ŋudzɔ le dziŋgɔlimenuwo ŋuti.
Ele be wòanya afisi tututu ɣletiviwo ku aɖɔ ɖo, be wòafia game
nyuitɔ na dukɔ la. Ame geɖe siwo ŋu ɖeɖi te, woate ŋu ava, ɖewohĩ,
womete ŋu dɔ alɔ̃ o, hetsi mavo, eye woado aƒa ɖo ɖe gbetakpɔla
le gbetakpɔxɔa me, ado aƒa kple nya siawo be, “Gbetakpɔla, alele
zã la le?”
30 Eye eya alé ŋku ɖe ɣletiviwo ŋu, agblɔ bena, “Game ale-kple-ale
mee míele.”
31 Ekema woatrɔ yi ɖamlɔ anyi, alo ayi afisiafi si wotia be woanɔ la,
anɔ ŋdi kekeli la lalam be wòado, le esime nutikɔname zã, teameŋu,
mavoame la nu ayi.
32 Mawu nakpɔ nublanui dzro! Mebia se be ɖe game megasu, egbe,
hafi míawo míegbe ɣli dodo na míaƒe Gbetakpɔla gã be, “Aleke zã

la le?” Dzɔgbevɔẽ tu aƒe, ke xexeame katã wɔ abe ɖe wòle ʋuʋum
kpekpekpe le eƒe hoɖoɖo te.
33 Ele be gbetakpɔla hã nanɔ dɔ dzi, ɣeyiɣiawo katã. Eye ele be
wòaklã amewo le dzɔgbevɔẽ si gbɔna tu aƒe la ŋu. Emae nye eƒe
dɔdeasi, be wòanɔ ŋudzɔ na dzɔgbevɔẽ si ava. Eye wòle le gbetakpɔxɔ
me le dzi si wotu wòkɔ dedzi wu gliawo. Ke gbetakpɔxɔ sia, le egbɔ
le dzia afima, le xɔa me la, ɣletiviŋununya gbalẽwo, kple bubuawo
li, ale wòate ŋu alé ŋku ɖe ɣletiviwo ŋu agblɔ game la. Nusianu si tu
aƒe, gaɖeme le ŋkekea me la, ate ŋu agblɔe.
34 Gawu la, ate ŋu akpɔ nu ade didiƒe wu amesiame le anyigba. Ate
ŋu akpɔ nu de didiƒe wu amesiame si le gli la dzi, elabena ele yame
wu. Eye ne èyi yame wu la, nakpɔ nu le didiƒe wu. Ke nàte ŋu agblɔ
dzɔgbevɔẽ siwo tu aƒe, tso didiƒe ʋĩ tsɔwu amesiwo le anyigba.
35 Eye abe alesi Esaya, le eŋɔli me, nɔ gbɔgblɔm be Mawu ɖo ye
gbetakpɔla ene. Mawu tsɔ eƒe nyagblɔɖilawo sɔ kpakple hɔw̃o.
36 Eye abe alesi megblɔna mawunya enuenu le hɔw̃o ƒe tanya sia ŋu
la, hɔ̃ enye xe aɖe si ate ŋu ayi yame ʋĩ wu xe bubu ɖesiaɖe. Eye ele
be wòamèe tɔxɛ ɖe kɔkɔme si wòyina le yame ŋuti. Azɔ, aʋako mate
ŋu akplɔe ɖo o. Xe bubu aɖeke mate ŋu akplɔe ɖo o. Xe aɖe wònye
si Mawu mè, eye nenemae wowɔe. Ne xe bubu te kpɔ be yeaxɔ eƒe
teƒe la, ele be wòatsrɔ.̃ Ele be fu sesẽwo nanɔ esi, aʋala sesẽwo. Ke
viɖe ka wòanye nɛ be neyi yame ʋĩ ne mate ŋu akpɔ nu o, ne ŋku
ɖɔʋuiwo manɔ esi be wòakpɔ nu o mahã? Aʋako ya ƒe ŋkuwo agbã
ne eɖo yame afima; magate ŋu akpɔ nu o. Gake hɔ̃ la ne elia yi yame
wu la, ekpɔa nu le didiƒe wu.
37 Eye Mawu tsɔ Eƒe nyagblɔɖilawo sɔ kple hɔw̃o. Woawoe nye
gbetakpɔla siwo liana yi dzi wu, ale be woate ŋu akpɔ nu le didiƒe
wu. Eye gbɔgbɔme ŋkuwo wowɔ na wo ale be woate akpɔ dzɔgbevɔẽ
si gbɔna tu aƒe.
38 Eye Mawu ɖo Esaya anyi be wòana toklã dukɔ la kuɖe dzɔgbevɔẽ
si ava la ŋu, ke wogbe to ɖoɖoe.
39 Eye, egbe la, hɔw̃o gale Mawu si, alo gbedeasitsɔlawo, alo
amesiwo le gbetakpɔxɔ me, siwo liana dea dzi le Gbɔgbɔ me, ayi
didiƒe ʋĩ le ayemɔnuwo kple tu wowówo, kple dzɔdzɔmenunya ƒe
numekukuwo tame sãa. Amesiwo womè tɔxɛ le ɖe tameɖoɖo ma ta
la le esi, siwo liana ɖe Kalvaria ƒe glikpɔwo dzi, le Aƒetɔ Yesu ƒe Ŋkɔ
me, ahatɔ te ɖe atitsoga la tame, eye wote ŋu ɖoa Gbedeasi ɖo ɖa
be, “ALE AƑETƆ GBLƆ ESI.” Woƒe gbɔgbɔme nukpɔkpɔ kɔ sãa wu
nunɔlawo tɔ le gbedoxɔ me; kɔ sãa wu ame gbɔlo aɖe si le agbemɔ
zɔm la tɔ; elabena womè wo tɔxɛ na dɔ si Mawu yɔ wo na la. Eyata,
ade mía dzi wu be míakpɔ nyui ne míese nusiwo le aƒe tum la.

40 Ke matrɔ nya la azɔ hena ɣeyiɣi via ɖe. Eye mahe miaƒe susuwo
ayi nenem hɔ̃ siawo, alo nyagblɔɖilawo, alo dzɔla siwo le gbetakpɔxɔ
me la ƒe Fia gbɔ. Si nye Aƒetɔ Yesu, Ŋutɔ. Ke ŋkeke sia si me míawo
míele agbe le la nye gã geɖe wu ŋkeke si me Eya nɔ afisia, ʋuu vaseɖe,
esime Wònɔ atitsoga ƒe vɔvɔli te laali hã, Egagblɔ nya geɖe tso Eƒe
Vava evelia ŋu wu esi Wògblɔ tso Eƒe dzodzo la ŋu. Ne miedzro
Ŋɔŋlɔawo me tsitotsito la, miakpɔ bena tete do ŋgɔ na Eƒe dzodzo la,
bena Egblɔ nya ɖi ɖe nusiwo le dzɔdzɔ ge le ŋkeke sia me ŋuti.
41 Enya be ele be wòaklã Ye ɖe atitsoga ŋu. Enya be ele be Yeakpe
fu ye—ye fɔmaɖila ɖe fɔɖila teƒe. Enya bena Yeagafɔ ake tsã tso yɔdo
me, le ŋkeke etɔã gbe. Enya be ŋusẽa ɖeke meli ate ŋu alé Ye ɖe yɔdo
me o, elabena Mawu ƒe Nya la gblɔ be, “Nyemalɔ̃ be Nye Amekɔkɔe
la ƒe ŋutilã nakpɔ nyunyɔ̃ o, eye Nyemagblẽ Eƒe luʋɔ ɖe tsiẽƒe o.” Eye
ŋusẽa ɖeke meli late ŋu agbã nyagblɔɖi ma o. Eƒe Nya anye nyateƒe,
eye Woawu nu le Woƒe azãgbewo dzi. Eye Eka ɖe dzi be, nusi Fofo la
gblɔ la, Fofo la ate ŋu alé Eƒe Nya me ɖe asi.
42 Eyaŋuti, le Eƒe dzi nyui si le dɔme Nɛ, si enye Mawu ƒe Fiazikpui
la me la, le Eƒe dzi me la Enya bena dodokpɔɣi gã siawo gbɔna ava
do dukɔwo katã kpɔ, eye ado amewo katã kpɔ. Eyata, le esiata la,
Enya bena nyabiase gã si li la, menye eyae nye be ɖe Yeagafɔ ake
loo, alo ɖe wole Ye klã ge ɖe atitsoga ŋu abe alesi Ŋɔŋlɔawo gblɔ
enea, alo ɖe Yealia ayi Dziƒo, bene Gbɔgbɔ Kɔkɔe nava mahã o. Gake
nyabiase lae nye be, “Ɖe xɔse aɖe agasusɔ ɖe anyigba dzi le Eƒe
Vavaɣi mahã?” Ke afika xɔse tsona va? “To Mawu ƒe Nya sese me.”
Eyae nye Eƒe nyabiase la. “Ɖe xɔse anɔ anyigba dzi ne Mevaa?” Ɖe
Wòakpɔ amesiwo xɔ Eƒe Nya dzi sea?
43 Azɔ ne míawo, le ŋkeke si me míele agbe le, míate ŋu aʋu Eƒe
Nya yayra la ƒe axawo, ahakpɔ nenem nuawo tututu siwo Wògblɔ be
woadzɔ la, woanɔ aƒe tum le anyigba dzi egbe, dzesi kple nukunuwo
le me vam: “Amewo ƒe dzi ge ɖe dɔme ɖe vɔvɔ̃ ta.” Nusi li la nye
“tɔtɔtɔtɔ kple xaxaɣi le dukɔwo dome. Nu dziŋɔw̃o kpɔkpɔ le yame,”
sigbe dzinuvi dzodzoewo ene, eye Pentagon katã tɔtɔ. “Eye atsiaƒu
le agbo dzem, eye anyigbaʋuʋu le teƒe geɖewo. Amewo ƒe dzi ge ɖe
dɔme, ɖe vɔvɔ̃ ta.” Aʋawɔnu wówó gãwo le gbesɔsɔ ɖi, le lalam. Blukɔ
le agba sam ɖe anyigba dzi, esi tɔgbe xexea mekpɔ kpɔ tsã o.
44 Kwasiɖa si va yi me la gomekpɔkpɔ su asinye be meɖo dze
kpakple xɔñye vevi kple nɔviŋutsuawo dometɔ ɖeka, Asrafomegã
Julius Stadsklev, amesi ŋlɔ agbalẽ ma, Nyagblɔɖila Sra Afrika Kpɔ.
Ke Nɔviŋutsu Julius nɔ California, afisi wòle suku dem le fifia hena
tatɔ zuzu le aʋakɔa me. Ke eya…Woawo, aʋakɔa dɔwɔlawo, tiae na
dodokpɔ gãa ɖe. Eye wowɔ numekuku le eƒe ƒomea ƒe dzidzime ŋu
vaseɖe esime wote ŋu ɖo kpe dzi gɔ̃ hã amesi mama-mamaa nye,

kple woƒe ŋutinya la kpakple nusiwo wonye, eya ko hafi wòte ŋu
kpɔ gome le takpekpe sia me.
45 Eye esi wòtso takpekpea gbɔ, heva mía gbɔ le toa tame afisi mía
kple xɔl̃ɔã ɖewo míele la, edo go kplim le dzogbaleti aɖe te, eye
wògblɔ bena, “Nɔviŋutsu Branham, nu ɖivɔvɔ̃ aɖe ŋutɔ si mèse kpɔ
o.” Egblɔ be, “Mele adzɔgbeɖeɖe geɖe fũ te ale gbegbe be nyemate ŋu
agblɔ loo, alo ana nyatakaka aɖeke o,” ebe, “elabena míele…Wona
míeɖe adzɔgbe vevie ŋutɔ. Gake,” ebe, “magblɔ esia ya dzro faa.
Aʋakɔ megale anyi nɔ ge o. Aʋakɔ ƒe nyaa ɖeke megale anyi nɔ ge o;
negbe dzaa dzɔla ʋeea ɖewo ko. Yameʋudzeƒe aɖeke megale anyi nɔ
o. Womegale le—le woƒe game gblẽ ge ɖe dutsɔtsɔe yameʋuwo kple
bubuawo ŋu o, dzaa negbe ɖe asitsatsa ta ko. Woƒe susuwo le alesi
woaku asi tu ƒe aʋa me zi ɖeka ko dzi. Tsɔtsrɔ̃ gbidii koe lava.”
46 Egblɔ be, “Nɔviŋutsu Branham, ame hahoo la menya nya ɣaɣla
si le asrafo nyawo me o.” Egblɔ bena, “Esime aʋakplɔla gãwo nya la
gblɔm le xɔ me la,” ebena, “blukɔ dziŋɔ̃ aɖe sa agba ɖe xɔa me, keke
dzɔdzɔmenunyala gã ɖeka tsi tre le wo dome, gblɔ bena, ‘Edzrom
be matsɔ agbatsɔʋu kple nyi, akui ayi keke towo ƒe megbe, aɖade
amaŋɔŋlɔe kple ayigble ka ɖeka, ko aŋlɔ be nusianu kuɖe eŋu.’ Oo,”
egblɔ be, “esia ana be, ne nyatakaka sia ɖo ame hahoo la gbɔ la, vɔṽɔ̃
aɖo xexea katã. Vɔ̃ tu aƒe vɔ keŋ.”
47 Egblɔ be, “Woɖoe be…wole woƒe dɔmetɔwo ɖem dzoe azɔ le
ƒukpoawo dzi. Wole woƒe aʋalogowo ɖem dzoe le Iŋlishblotsi. Eye
wokpɔ tɔdziʋu gãwo da ɖe afima, si me aʋawɔnu ƒomevia ɖewo le.
Eye ɖeko wole yametu gbãtɔ ƒe dada lalam, ekema dukɔ ɖesiaɖe ada
etɔa zi ɖeka.” Ebena, “Gbe miemie kui aɖeke magasusɔ ɖe anyigba
dzi o, alo to aɖeke si maʋuʋu keke aɖo agu nu o. Ke ate ŋu adzɔ ga
sia ga me.” Oo, blukɔ gaƒoƒo kae nye esi!
48 Eye kpakple nusiawo katã si sem miele kuɖe dzinuvi dzodzoewo
ŋu. Eye mieɖo to nyamedzodzro si yi dzi kple ŋutsu ma, etsɔ si va yi
la, mesusui nenema, le radio dzi, eya si gblɔ be yeƒo nu na amewo.
Nyemedi be magbe bubu dede ŋutsu ma ŋu o, gake eƒe nuɖoanyi la
katã tsi tre ɖe Nya la ŋu. Enye nusi mesɔ gbe o. “Eye le Mars dzi la, ku
meli o, ke woawo le míagbɔ afisia vam be woafia mí alesi míawɔ be
míagakpɔ ku o.” Gake esi woɖo dzi be woaɖo kpe edzi la, kpeɖodzi
ɖeka pɛ hã menɔ esi, wòte ŋu tsɔ ɖo kpe edzi o. Negbe glitoto ƒe susu
aɖewo ko wòɖo tẽ va yi. Eye, le nye susu nu la, enye alakpa, elabena
Biblia gblɔ nusi to vovo na nusi wògblɔ.
49 Mate agblɔ nusi mesusu kuɖe dzinuvi dzodzoewo ŋu dzro.
Nyemexɔ se bena wonye vɔvɔliwo o. Nyemexɔ se be wonye glitoto o.
Mexɔ se be…Ke mewɔe be esiae le teƒe o. Nye susu ko wònye. Aƒetɔ

la megblɔ nam be nusiae wonye o. Gake, to ŋku lelé ɖe Ŋɔŋlɔa me
la, elabena Afimae míekpɔa nusianu le.
50 Yesu gblɔ bena, “Abe alesi wònɔ le Sodom ƒe ŋkekewo me la,
nenemae wòanɔ le Amegbetɔvi la ƒe vavaɣi.” Eye doŋgɔ na Sodom ƒe
tsɔtsrɔ,̃ hafi dzo nadza afia dua kple bali siwo afima la, wodɔ Dɔlawo
ɖa tso Dziƒo, siwo tsa ŋku heku nu me, be woakpɔ ne nenem nuawo
nyee alo menye nyateƒe o. Ke ɖe manye ko abe alesi Mawu dɔ Eƒe
Dɔlawo ɖa be woaku nu me ne woakpɔe, tete hafi tsɔtsrɔ̃ gã la nava
o mahã? Ke ɖe miede dze siia? Dɔla ɖeka li Si va, Esi srã tɔgbui
aɖe si wɔ tiatia na Mawu kpɔ, eye wònɔ agbe, nye amesi xexeame
gbe, le agbadɔ te le gbeadzi ƒe megbe, elabena amea ɖe tia hexɔ eƒe
kesinɔnuwo katã. Gake eya gblɔ be, “Eya hã nyo. Manɔ afisia ko le
Mawu ƒe lɔlɔñu me.”
51 Enyo nam wu be manɔ Mawu ƒe lɔlɔñu me tsɔwu esi makpɔ ga si
katã xexeame ate ŋu ana ame.
52 Eye kasia wowɔ nyametsotso mlɔetɔ ma ko la, Aƒetɔ ƒe Dɔla la
va Abraham gbɔ gblɔ nɛ bena, “Kpɔ ɣedzeƒe, ɣetoɖoƒe, anyiehe, kple
dziehe. Ye katã nye tɔwò, Abraham.”
53 Ŋɔŋlɔawo gblɔe fia mí bena, “Woayra ame fafawo: elabena
woawoe anyi anyigba la ƒe dome.” Nuka esia lawɔ? Anyigbadzinuwo
katã le tsɔtsrɔ̃ ge kple anyigba la, ke Mawu mate ŋu atsrɔ̃ kpɔ gbeɖe o.
54 Eye mexɔe se abe alesi mexɔ amekpɔkplɔ be maxɔe se la. Emae
nye, ne…Aƒetɔ ƒe Dɔla Si va wɔna sidzedze dzimenyawo la ƒe foto.
55 Ɖe miede dzesi Dɔla Si va Abraham gbɔa? Etrɔ Eƒe megbe de
agbadɔ la, esime Wònɔ nu ƒom na Abraham, hegblɔ be, “Malé Nye
ŋugbedodo me ɖe asi na wò.”
56 Oo, Mawu ƒe Dɔla ƒe Gbedeasi kae nye si egbe sia, Eya si alé
Eƒe ŋugbedodo me ɖe asi! Xexeame ƒe dzimaxɔse katã, ɖikelawo,
mawugbelawo, kple amemaxɔsewo, kpakple dzimaxɔsetɔwo, mate
ŋu awɔ Mawu ƒe Ŋusẽ nazu ƒuƒlu gbeɖe o. Agadzɔ nenema ke tututu.
57 “Maɖo ŋku Nye ŋugbedodo la dzi, eye Mawɔ Nye ŋugbedodo la
dzi nyuie.” Ke Sara ko nu le agbadɔ te le Eƒe megbe.
58 Eye esi Eƒe megbe trɔ ɖoɖe agbadɔa la, Egblɔ be, “Nukaŋuti Sara
ko nu?”
59 Ke Sara ƒu du do go gblɔ bena, “Nyemeko nu o,” elabena evɔ.̃
60 Ameka ƒomevie nye esia? Mele biabiam se be Gbetakpɔla ka
ƒomevie nɔ gbetakpɔxɔa me le ɣemaɣi? “Ameka tɔgbe enye esia va
mía gbɔ, esi trɔ Eƒe megbe dem tsyo, evɔ ganya be meko nu, le agbadɔ
me?” Miɖo ŋku dzi, Eyae nye Gbetakpɔla.
61 Ke Etrɔ, eye Wògblɔ be, “Ɛ,̃ èko nu tsyo.” Eye wòvɔ.̃

62 Azɔ, míegade dzesi hã, bena le egbe sia si doŋgɔ na Aƒetɔ la ƒe
Vava la, nenem Me siawo agatrɔ va ake. Ke mele biabiam se, esi
míeɖo ŋku anyi kpɔ dzɔdzɔme si le Wo si, helé ŋku ɖe nusi wɔm
Wole ŋuti la, ke mele biabiam se be nu kpɔkpɔ wɔnuku siawo ƒe
geɖe la ɖe manye nusi tututu Yesu gblɔ be ava va me la oa. “Dzesiwo
ado ɖe dziƒowo ŋu. Eye le anyigba dzi la nuxaxa anɔ dukɔwo me,
ɣeyiɣi dzɔvɔw̃o, anyigbaʋuʋu le teƒe vovowo, eye ŋutsuwo le kukum
le dzitsoame ta.” Menye nyɔnuwo o; ŋutsuwo. Dzi veame mewua
nyɔnuwo enuenu o. Ŋutsuwoe. Esia gawu alesi Yesu gblɔ be ava nɔ.
Ele pɛpɛpɛ abe alesi Wògblɔ be ava nɔ la.
63 Eye ekema ɖee míate ŋu anɔ edzi, gaƒoƒo ɖe gaƒoƒo megbe, akpɔ
nyagblɔɖilawo katã, alesi wogblɔ nya ɖi ɖe ŋkeke sia ŋu. Ɖe esia
mana be ame nado ɣli be, “Gbetakpɔla, aleke zã la le?”
64 Ŋuɖoɖoa mele Pentagon si o. Ŋuɖoɖoa mele Dukɔ Ƒoƒuawo si o.
Germania, Russia, ŋuɖoɖoa mele wo dometɔa ɖeke si o. Ŋuɖoɖo a
mele dzɔdzɔmenunya si o.
65 Ameka sie ŋuɖoɖo la le? Gbetakpɔla, si le gli la dzi la, eya sie
ŋuɖoɖoa le. “Gbetakpɔla, aleke zã la le?” Eye Gbɔgbɔ Kɔkɔe lae nye
Gbetakpɔla ma si le dukɔa wɔm be wòanɔ klalo, hele toklã nam tso
Mawu gbɔ. Woɖoe be wòanye Gbetakpɔla. Míekpɔ dɔlélawo haya,
ŋku gbagbãwo zu ʋuʋu, to kukuwo se nu, gbafawo le azɔli zɔm,
xɔdrɔw̃o le sisim…le kpo tim abe zinɔ ene. Esia wu enu be…Nuka
wònye? Enye Aƒetɔ ƒe Vava, si le nu tutum.
66 Ke nusiawo katã, kple toklãnana siawo megbe hã! Amewo
madzudzɔtɔe ɖematsɔlemetɔe kpɔtɔ ɖota woƒe biya zãɖuƒewo, vaɖo
woƒe aɖaʋadzedzeɣi. Ke woɖu agɔ. “Eye woɖu ɣe, woɖu nu, wono
nu, wole srɔ̃ ɖem, eye wole wo tsɔm na be woaɖe,” nenema pɛpɛpɛ
abe alesi Mawu gblɔ be ava nɔ ene. Mɔnua ɖeke meli be nàtɔ wo te o.
67 Azɔ ne miede dzesii la, hamea ƒe agbenɔɣi gãtɔ sia mee, le
Nyaɖeɖefia 3 nu la, le agbenɔɣi sia me fifia la eyae nye esi wona
Agudze Ɣletivi la, tete doŋgɔ na Vava la.
68 Mikpɔ alesi Yesaya sɔ ɖe Ŋɔŋlɔawo nu esi wògblɔ be,
“Gbetakpɔla, aleke zã la le?” Eɖo ŋu be, “Ŋkeke gbɔna, eye zã hã.”
Nukae? Ŋkeke gbɔna, gake zã gbɔna doŋgɔ na ŋkekea. Nuka wònye?
Amesiame nya be ne esusu vie ŋu nake la, le gaƒoƒo siwo me ŋukeke
tu aƒe la, viviti gadona ɖedzi wu alesi wònɔ tsã.
69 Oo, xɔñyewo, miɖo to ALE AƑETƆ GBLƆ ESI. Ne miebum be
menye Eƒe subɔla la, fifie nye esusɔ vie na ŋu ƒe keke. Ema tae blukɔ
dziŋɔ sia le anyigba dzi ɖo. Esusɔ vie na Aƒetɔ Yesu ƒe Vava. Mɔkpɔkpɔ
megali le naneke me o negbe Eƒe Vava ko.



GBETAKPƆLA, ALEKE ZÃ LA LE? 11
70 Dukɔwo tsi tre ɖe dukɔwo ŋu. Eye woƒo aƒɔ Mawu ƒe nuwowɔƒe
vaseɖe esi wokpɔ ŋusẽ awó wo nɔewo ʋu woazu dzowɔ mèmee. Eye
wonye ame vɔɖ̃iwo, eye wonye mawumasubɔlawo, eye wonye Kristo-
maɖilawo. Ke tamesusu, kple taɖodzinu ɖeka si le wo si lae, nye be
woagblẽ nu. Eye amesi gbɔ ɖe wo me lae nye nugblẽgblẽ ƒe dɔla si
wodɔ ɖa tso dziƒo be wòagbɔ ɖe nenem mewo me.
71 Mina magblɔ, le Aƒetɔ Yesu ƒe Ŋkɔ me be, wodɔ Gbɔgbɔ Kɔkɔe ɖa
abe Gbetakpɔla ene le gbetakpɔxɔa me. Eye esime dukɔ la le ɣli dom
be, “Aleke zã la le?” Ɖe agbe sia te ɖeɖi ŋu wòa? Ɖe nuvɔ̃ te ɖeɖi
ŋu wòa? Ɖe ɖeɖi te ŋu wò kple ameɖiƒe zɔlizɔzɔ, kple dɔléle, kple
mawumavɔm̃avɔ̃ le akpa sia akpaa? Ɖe zã la didi hetikɔa? “Aleke zã
la le, Gbetakpɔla?”

Egblɔ be, “Ŋukeke gbɔna.” Miekpɔ akɔfanya la?
72 “Eye zã hã gbɔna.” Nukae nye zã la? Mikpɔ gbe ƒe sɔsɔ kple
Ŋɔŋlɔawo, na Yesaya ɖa. Dzɔdzɔme nuwɔwɔa ƒe—ƒe yiyime le ɖoɖo
nu la, ɣesiaɣi si ɣe ƒe dzedze gogo la enana viviti blana ɖedzi henana
be anyigba gatsyɔña ɖedzi. Ne esusɔ vie na ŋu nake la viviti gadona
ɖedzi wu zãme ƒe gaƒoƒo ɖesiaɖe. Nukaŋutie? Kekeli si gbɔna lae wɔe
be wòdo viviti.
73 Eye Aƒetɔ Yesu ƒe aƒe tutu fifiae he blukɔ sia va anyigba dzi. Ɖe
menye Eyae gblɔ be, “Ne nusiawo de asi me vava la, mikɔ miaƒe ta
dzi, elabena miaƒe xɔxɔ la gogo o mahã”?
74 Palestinia zu dukɔ. Yudatɔwo trɔ gbɔ tso anyigba ƒe afisiafi, eye
woda wo ɖe afima be woakpɔ Eyama wòava, abe alesi Mawu gblɔ be
woanɔ ene. “Misrɔ̃ lododo le gboti ŋuti, ne eto aŋgbawo la.” Egblɔ
be, “Nenema wòava me bena dzidzime sia la mawu nu o, enu mava
yi o, mavɔ kpɔ gbeɖe, vaseɖe esime nusiawo katã nazu wɔwɔ o.”
Dzidzime kae? Dzidzime si kpɔ gboti la wòto aŋgbawoe. Israel ye
nye gboti ɣesiaɣi.
75 “Nusi ŋɔwo kpɔtɔ ɖi la, abɔwo ɖui,” nenemae Yoel gblɔ. “Nusi
abɔwo kpɔtɔ ɖi la, vetrawo ɖui. Eye nusi vetrawo kpɔtɔ ɖi la,
ʋetsuviwo ɖui.” Ke ne miade dzesi la, atɔkli ɖeka ma ke koe.
Nudzodzoe mawo siwo ɖu ati la dometɔ ɖesiaɖe la, nudzodzoe ɖeka
ma ke ko wònye, negbe le eƒe ɖoƒe vovovo me. Eye nuvɔ̃ ɖeka ma
kple dzimaxɔse si dze egɔme nɔ Yudatɔwo ɖum, bena, “Yesu menye
Kristo o la,” ɖu ati ma keŋkeŋ wòzu atigli matseku. Eye nyagblɔɖila
kpɔe, hefa avi. Ke Aƒetɔ la gblɔ be, “‘Maɖɔe ɖo,’ Aƒetɔ lae gblɔe, ‘ƒe
siwo katã abɔwo, kple ʋetsuviwo, kple ŋɔw̃o ɖu nu la.’”
76 Eye hena zi gbãtɔ le ƒe alafa blaeve vɔ atɔ̃ me la, Yudatɔwo gale
tɔtrɔm yi wo denyigba dzi. “Dzidzime ma maɖe ɖa o, enu mayi,
vaseɖe esime nusiawo katã nawu nu o.” “‘Emegbe Matrɔ Nye Gbɔgbɔ

akɔ ɖi le ŋkeke mamleawo me,’ Mawu ye gblɔe, ‘ɖe Nye viŋutsuwo
kple vinyɔnuwo dzi, eye woagblɔ nya ɖi. Eye Mafia nukunuwo.’”
77 Dɔlélawo le dɔyɔyɔ kpɔm, ŋusẽ gãwo wowɔ, to Gbɔgbɔ ɖeka ma
ke si ɖi anyi si te ŋu toe na Abraham be Sara ko nu le xɔa me le
Eƒe megbe.

Ale míedo ɣli be, “Gbetakpɔla, aleke zã la le?”
78 Ke eya gblɔ be, “Zã gbɔna.” Minɔ ŋudzɔ. Zã, gbã…Ŋkeke gbɔna,
gbã. Emegbe, zã, hã.
79 Ne esusɔ vie na ŋu ƒe keke la, kekeli gãa ɖe nɔna dziŋgɔli me
kokoko, ke eyae nye agudze ɣletivi la. Ne miekpɔ agudze ɣletivi wòle
keklẽm, gale keklẽm hegale keklẽm ɖedzi la, ekema viviti gadona
hegado ɖe anyigba dzi wu. Eye susu si tae wòle keklẽm ɖe dzi la,
enye viviti si gado ɖe anyigba dzi wu.
80 Ke ŋkeke mlɛ siawo ƒe Hame la, amesiwo woyɔ do goe kple Kristo
ƒe Ŋutilã tiatia la, wodo ŋugbe nɛ le Biblia me be Eyama lana wo
Agudze Ɣletivi la.

“Gbetakpɔla, aleke zã la le? Nukae le dzɔdzɔ ge?”
81 Yee nye si. Tsɔtsrɔ̃ gbidii gbɔna ɖe xexeame dzi. Gake hafi tsɔtsrɔ̃
gbidii ma nava me la, Yesu Kristo ƒe Hame la adzo yi Kɔkɔdzoe me,
ava kpe Eƒe Aƒetɔ.
82 Nukae nye dɔ si agudze ɣletivi awɔ? Nukae nana ɣletiviwo klẽna
gbegbe le ɣeyiɣi ma me? Ɣe ƒe aƒe tutue. Agudze ɣletivi la le ɣe
ƒe keklẽ ɖem fia. Ɣletivi mamleawo zuna abe ɖe womegale keklẽm
nyuie o ene ne gaƒoƒo ma ɖo.
83 Mawuŋunusɔsrɔ̃ ametɔ-wɔwɔeawo katã, fafawo katã,
ɖematsɔleme yɔyrɔewo laƒu keŋkeŋ. Gake gbetakpɔla ma si le
gbetakpɔxɔa me ɖaa, atsɔ Agudze Ɣletivi la, aɖe Aƒetɔ Yesu si
gogo aƒe vɔ la ƒe Gbedeasi vavã la afia, elabena Ele keklẽm ɖedzi
gale keklẽm ɖedzi, ɣeawo katã ɣi, le esime ɣe la to dzedze.
84 Oo, medi be magblɔ be, agudze ɣletiviwo, mitso ne miaklẽ na
Mawu ƒe ŋutikɔkɔe, elabena zãtsiƒe viviti si gogo la le anyigba dzi,
eye blukɔ nyãdria ɖe tsyɔ̃ amewo dzi. Ke ŋkeke gbɔna, eye ele be
ɣletiviwo nanɔ woƒe kekeliwo nam.
85 Mibu gaƒoƒo dziŋɔ ma si le ŋgɔ na xexea me la ŋu kpɔ. Mibu
blukɔ dziŋɔ ma si le ŋgɔ na amesiame si mekpɔ ɖeɖe egbe o la ŋu.
Dukɔwo katã, kple towo katã, kple agblewo katã kple aƒe siwo katã
me wole aglo tum le la, woatu wo memie, woaga trɔ zu dzowɔ, kpata,
le aɖabaƒoƒo ɖeka me.
86 Ke amesiwo lɔã Aƒetɔ la, amesiwo xɔ Agudze Ɣletivi la ƒe Kekeli,
ale be wolĩ—wolĩ woƒe ŋkuwo ɖe Eyama dzi, eye wote ɖa tso

xexemenuwo gbɔ! Eye abe alesi Paulo ŋlɔe ɖe eƒe agbalẽ mlɔetɔa me,
hafi dzo le anyigba dzi la, ɖeɖi te eŋu, eye wòtsi dzodzodzoe, nu hã te
eŋu. Oo, ale gbegbe mese veve ɖe Yudatɔ sue ma nuea. Esime wògblɔ
be, “Amea ɖeke nagaɖe fu nam o. Ʋiʋli nyuie lae meʋli, eye mewu
nye mɔzɔzɔ la nu. Mele xɔse me ɖe asi. Eye tso fifia dzi la wodzra
dzɔdzɔenyenye ƒe fiakuku ɖo ɖi nam esi Aƒetɔ Ʋɔnudrɔl̃a dzɔdzɔe la
atsɔ nam le ŋkeke ma dzi.” Eye wòbu agudze ɣletivi siwo ava va
la hã ŋu, gblɔ bena, “Menye nye ɖeɖe koe o, ke amesiwo katã lɔ̃ Eƒe
ɖeɖefia la hãe.” Oo, “Mikɔ ta dzi, miaƒe xɔxɔ la gogo.”
87 “Gbetakpɔla, nukae wɔe be nyadzɔdzɔgbalẽwo gblɔ nya sia?
Nukae wɔ be dzɔdzɔmenunya le vɔvɔm̃ na zɔɖeɖe? Nukae na
Pentagon le vɔvɔm̃ na nyatakaka la ɖeɖe ɖe go?” Elabena amewo ava
wu wo ɖokui ahatsɔ woƒe gawo ƒu gbe ɖe mɔdodo dzi, kple nuwo keŋ.
“Nukae adzɔ…Nukae le dzɔdzɔm? Nukae wònye? Aleke zã la le?”
88 “Ŋkeke gbɔna.” Nyateƒee. Nuka ŋuti nua katã ku ɖo? Ŋu si le
kekem, gbɔna, hele Kekeli la tutum ɖoɖa lae. Ewɔe be viviti nyãdria
ɖe tre dodo hafi Kekeli la nadze keklẽ.
89 Dzi le dzɔyem ŋutɔ be menye Kristotɔ. Dzi le dzɔyem ŋutɔ be
menye Eƒe gbetakpɔla, wo dometɔ ɖeka, si le tsitre ɖe glia tame, le
ɣli dom ɖoɖa be, “Midzra ɖo be miado go Mawu, elabena Eƒe Vava
gaƒoƒo la gogo.”
90 Ke wò, si le hame sia me ŋdi sia, ne amea ɖe li si melɔ̃ ɖe dzi
be Agudze Ɣletivi lae le Eƒe Kekeli ɖem fia le miaƒe dzi me la, si nye
Gbɔgbɔ Kɔkɔe gã la o la, ɖe nàdzra ɖo na esia. Elabena nudzɔdzɔ gãtɔ
wu si meva me kpɔ o la, te gogo azɔ. Míetsi tre ɖe to me, le fefewɔwɔ
aɖe kpɔm wòle eɖom.
91 Mekpɔ filmwo kpɔ zi geɖe, le Hollywood kple teƒe vovovowo,
alesi wowɔa woƒe fefewoe. Kple alesi wotsɔna woƒe fefewɔlawo, kple
bubuawo, heɖoa wo keŋ. Eye alesi wonaa hehe wo kple nusianu keŋ
hafi fefewɔwɔ gã la vana eme. Ɣesiaɣi la nusia kpɔkpɔ wɔa nuku nam,
eye menya be eyae nye kãtafitia.
92 Nusiwo katã nye kãtafiti la wowɔ wo tso nu vavãtɔwo me. Dɔlla
gbegblẽ mate ŋu anɔ anyi o negbe ɖe vavãtɔa li hafi. Ayemenuwɔla
mate ŋu anɔ anyi o negbe ɖe Kristotɔ vavã li hafi. Alakpa gbedeasi
mate ŋu anɔ anyi o negbe ɖe Nyateƒetɔa li hafi. Zã mate ŋu anɔ anyi
o negbe ɖe ŋkeke li hafi. Kakaɖedzitɔe!
93 Eye esi mekpɔ wo wole woƒe fefeawo ɖom anyi la, mesusu be,
“Oo, míele tsitre ɖe gbetakpɔxɔa me le adzɔge ke, le didiƒe le xexe sia
me nuwo katã tame, hele nu gãtɔ wu eve kpɔm; ɣeyiɣia ƒe nuwuwu,
kple Aƒetɔ la ƒe Vava.” Madidi o, “Ɣeyiɣi maganɔ anyi o.” “Ɣeyiɣi
megale anyi nɔ ge o,” eye Aƒetɔ ƒe Vava.

94 Ke antikristo, eteviwo le esi ɖo ɖe afima. Kɔmunizm le esi. Izm
geɖewo le esi: hame izm le esi, Katolikizm le esi, Protestantizm le esi.
Eɖo nusianu da ɖi, be yeatsɔ wɔ ɖeɖefia gãa ɖe.
95 Gake dzi le dzɔyem ŋutɔ be Fofoa ɖe li le Dziƒo, Amesi ɖo Eya
hã, ƒe fefewɔlawo, na fefewɔwɔ gã sia. Ne antikristo kplɔ wo de nuwo
katã xɔxɔdese sia me, hã gɔ̃ ɖo ga si me, Mawu le sɔ gbe le Eƒe
fefewɔwɔa me akɔ Eƒe Hame la yi Mavɔmavɔ me, yi Mavɔmavɔtɔ la
ƒe dzidzɔ nuwo me, le Mawu Ŋutɔ gbɔ. Esime, ŋutilã xoxoe maɖinu
siawo ƒe nɔnɔme atrɔ eye woawɔ wo woaɖi Eya Ŋutɔ ƒe ŋutikɔkɔe
Ŋutilã, eye nu gbegblẽ sia lado makumaku, eye míaɖi Eyama tegbee.
96 Mikpɔea! Mi amesiwo kpɔna televizin, mi amesiwo ɖoa to
radio, mi amesiwo xlẽna miaƒe nyadzɔdzɔgbalẽwo, mi amesiwo lɔã
nyadzɔdzɔwo sese hebiana se be nuka esia nye, miɖo to nye gbe:
“Ŋkeke gbɔna, eye zã hã gbɔna.” Ŋkeke gbɔna na amesiwo le klalo
na ŋkeke, eye zã gbɔna na amesiwo medzraɖo na ŋkeke la o. Mawu
nadzra míaƒe dziwo ɖo egbe sia dzro.
97 “Elabena ŋu Mavɔ keklẽ nyui aɖe lake.” Eye abe alesi hakpala
gblɔe ene la, “Eƒe ame tiatiawo lava ƒo ƒu ayi woƒe aƒewo me le
dziŋgɔli me gama. Ne woayɔ ŋkɔ le dziƒo, manɔ afima.”

Mina míado gbe ɖa.
98 Le blukɔ dodo ɖe anyigba dzi ƒe goƒoƒo sia me la, eye tsɔtsrɔ̃
li le akpa sia akpa la, Aƒetɔ Mawu, míele…Ɖeko míate agblɔ míaƒe
seselelãme, kple akpedada kpakple ŋudzekpɔkpɔ si le míaƒe dziwo me
o, bena Yesu Kristo ɖi tso Ŋutikɔkɔe me va, zu ame abe míawo ene,
nɔ mía dome. Eye esi Wòku ɖe míaƒe nuvɔw̃o ta vɔ la, eto Paradiso
me mɔ la, yi ɖakplɔ luʋɔ siwo le lala lam la, heta mɔ to gbɔgbɔme
ŋusẽ ɖesiaɖe si abosam tsɔ bla anyigba la, heɖe mɔ daɖi, ale be
Mawu ƒe amenuveve Mavɔ la ƒe kekeli naklẽ ɖe amesiwo le didim
be woaxɔe la dzi.
99 Mawu, na egbe sia, be amewo tso afisiafi naɖe abla, naɖe abla,
age ɖe Fiaɖuƒe la me, elabena Gbedeasia le vevie ɣesiaɣi. “Miɖe abla,
miɖe abla, mido go!” Mawudɔla la gblɔ, le Sodom bena, “nyemate ŋu
awɔ naneke vaseɖe esime miade afima o.” Aƒetɔ, nà neva me dzro,
bena togbɔ be Gbedeasia yɔ fũ kple amenuveve, kple ŋusẽ, kpakple
lɔlɔ̃ hã, vevienyenye wònye. Neva me dzro, Aƒetɔ, be amewo nava
kaba axɔ Kristo eye wòahayɔ fũ kple Gbɔgbɔ Kɔkɔe. Elabena Yesu
gblɔ be, “Amesiwoe tso Mawu me la, woawoe sena Mawu ƒe Nyawo.”
Nà woava trɔ dzime tso woƒe nuvɔw̃o me, axɔ nyɔnyrɔ̃ le Aƒetɔ Yesu
Ŋkɔ me, hena woƒe nuvɔw̃o ƒe keke, eye woayɔ fũ kple Gbɔgbɔ Kɔkɔe;
be wòatsɔ woƒe luʋɔ aɖe nɔnɔme si me hame gbãtɔa nɔ me, nenema
wòanɔ esime Nàva.

100 Míeda akpe ɖe Gbedeasi la ta, eye míedo gbe ɖa be Nàyra Esia,
Aƒetɔ, be wòawɔ nyui na míaƒe dziwo, esi míele lala Wòm. Le Yesu
Ŋkɔ me míedo gbe ɖa. Amen.
101 [Nyaƒoka la ɖi ƒuƒlu. Saŋkuƒola de asi ha ƒoƒo me be Sika Gawo Le
Nye Kpli Wò Siaa Yɔm Ɖaa. Amea ɖe gblɔ be, “Enye Gbedeasi wɔnuku
vavã, Nɔviŋutsu Branham.”—Tala.]

Ɖeka ɖeka míaɖo agboa nu,
Anɔ ha makumaku me,
Ne sikagawo le ɖiɖin na nye kpliwò.

102 Mielɔ̃ Eyama oa? Azɔ, gbedeasi la wu nu, mina míasubɔ Eyama
nenema ko, le Gbɔgbɔ me. Ɖeko…Ele afisia. Moveviɖonya, dzeaniwo
sɔŋ, gake wonye nyateƒe. Megblɔ wo le Kristo Ŋkɔ me. Ŋu ƒe keke tu
aƒe. Mikpɔ gbɔnye. Mele esia…[Nyaƒoka la ɖi ƒuƒlu—Tala.]

…nye kpli wò.
Mina míado asi ɖe dzi ko.

…gbe sema…
Dɔlawo ƒe hagbe sema?
Ɖaa be gloria aleluya Yubili.
Vivisese le gama ɖaa,
Tɔsisi keklẽ la godo,
Ne sigagawo le ɖiɖim na nye kpliwò…

103 Esime wògaƒo esia yi dzi ake la, míana asi kple amesi le wò axa
dzi!…?…

…le gama ɖaa,
Tɔsisi ke…
Ne…to xɔse me ko míade tɔkɔ kema…

104 Migblɔ na mianɔewo be, “Mɔzɔla, dzi dzɔm be nye kple wòe li.”
…ɖeka míaɖo agboa nu,
Anɔ ha makumaku me,
Ne sikagawo le ɖiɖim na nye kpliwò.
Mele gawo ƒe gbe sema?
Dɔlawo ƒe gbe sema? (Nuka wònye?)
Ɖaa be gloria aleluya Yubili.
Vivisese le gama ɖaa,
Tɔsisi keklẽ la godo,
Ne sika gawo le ɖiɖim…

105 Esia he nane va nye susu me. Srɔñye, si le megbe afima, aɖo
ŋku dzi nyuie. Gomekpɔkpɔ su asinye kpɔ be mesrã Pisgah hame
xoxoa, ƒe Biblia suku si le California kpɔ. Mewɔ fiẽ takpekpe ɖeka kpli
wo. Emae nye lɛtrikidɔwɔƒe, xoxo gbãtɔ la. Teƒe dzeani kae wònye!

Medo go kplɔla la, Nɔviŋutsu Smith. Minyaa, wota nyadzɔdzɔgbalẽ
aɖe. Amewoe kpena ɖe wo ŋu. Womewɔa nudzɔdzɔ o. Nusianu
nye dzodzro. Wonɔ afima ade ƒe blaatɔ̃ kple edzivɔ geɖewo. Dɔkita
atatututɔ aɖe ɖo egɔme anyi, amesi yi California henɔ kpekpeɖeŋu
dim. Dɔkita gblɔ nɛ be, “Naneke meli woate ŋu awɔ na wò o.”

Mexɔ se be ameyinugbe Dr. Price alo amea ɖee, do gbe ɖa ɖe
eta, le xɔa ɖe me afima ŋdi aɖe. Ewɔ abe, ɖe mekpɔ ŋuɖoɖo aɖeke,
enumake o ene. Mewɔ naneke o. Ale, wòzɔ dzo. Egblɔ be, “Ɖesiaɖe
wònye, hã, mexɔe se, ya.” Eye kasia wòdo yina tsɔ afɔ ɖo mɔtome la,
eƒe ata tutu la dzɔ. Eɖo Pisgah Ƒe anyi.
106 Nyitsɔ fiẽ menɔ afima, nɔ mawunya gblɔm. Amewo mimi ɖo
le takpexɔ gã ma me, eye ame alafawo teƒe alafawo hã tsi tre ɖe
mɔwo dzi kple afisiafi, le afisi wotona gena ɖe eme le megbe. Ke esi
Gbedeasi la wu nu la, nane dzɔ, nu evea ɖewo siwo teƒe nyemekpɔ kpɔ
le nye agbe me o. Menye ameha aɖe wonye lɔña hoowɔwɔ geɖe ɖeɖe
ko o. Menye ameha aɖe wonye lia, ƒu kplatsa o. Wonye amesiwo yɔ
fũ kple Gbɔgbɔ. Ke kadede nyui ma vivi nunye ŋutɔ. Eye esi míenɔ…
107 Esi wòsusɔ vie be mado gbe ɖa ɖe dɔlélawo ta la, woto ha vivi aɖe
dzidzi nenema. Ke metɔ te, nua wɔ dɔ ɖe dzinye. Megblɔ be, “Nane le
dzɔdzɔm le afisia. Nyemese eme o.” Megaɖo to ake, eye mese hadziha
eve ƒe gbe. Megblɔ be, “Nane manya nɔ dzi yim nyuie o.” Eye meʋuʋu
ta. Ke, egaɖi le nye to me, ake. Megblɔ be, “Oo Aƒetɔ, ɖewohĩ anye
hadziha sia le afisia ƒe gbeɖiɖi si gatrɔgbɔ lae.” Mese bubu le dzi
afisia, le dziaƒo ɖa, le xɔa ƒe biiɖui nu ke. Megblɔ be, “Anye dziaƒo
afimae.” Ale medzo le osɔfowo ƒe nɔƒe la, le kɔkɔƒe afii hezɔ yi ʋẽ me
hadziha nɔƒe. Nua tso dziaƒo afima.

Eye me—megblɔ na srɔñye be, mebiae, “Èle numa sema, lɔlɔã?”
Egblɔ be, “Nukae nye numa?”
“Nɔvinyɔnu Arganbright,” mebiae be, “èle numa sema?”
Egblɔ be, “Ɛ.̃ Mesee zi ɖeka kpɔ, le nye agbe me.”
Mezɔ yi Nɔviŋutsu Arganbright gbɔ, “Èle numa sema?”
“Ɛ.̃”

108 Amesiame bɔbɔ ta, henɔ ha dzim. “Oo,” megblɔ be, “ɖewohĩ…
Me—medi be makpɔ kakaɖedzi. Nyemedi be manye ɖikela o, gake,
Aƒetɔ, ne menye Wò ɖaseɖila la, ne ele be manye gbetakpɔla la, ele
nam be manya nusi ŋuti mele nu ƒom le. Ele nam be makpɔ kakaɖedzi
le nusia ŋu.”
109 Abe Mawume dɔyɔyɔ ene la, ne nyemekpɔ kakaɖedzi o la,
nyemagblɔ nya aɖeke le eŋu o. Ne ɖe nyemekpɔ kakaɖedzi be esiae

nye Aƒetɔ la ƒe Vava o la, anye ne nyemagblɔ nyaa ɖeke kuɖe eŋu o.
Ele nam be makpɔ kakaɖedzi.
110 Megatrɔ yi ɖe ʋee me ake. Amesiame de ta to.
111 Eye yɔyɔ va vɔsamlekpui gbɔ la, ame geɖewo tsɔ asiwo ɖo fesre
ŋu, esi wova Kristo gbɔ. Eye wonɔ ha dzim. Esi meɖi va afisia la,
megblɔ be, “Aƒetɔ, mate ŋu anye nenema o. Amesiawo siwo le ha
dzim le anyime afisia la ame gbɔlowo ko wonye, gake esiwoe le dziaƒo
afisia la woƒe gbeɖiɖi le sigbe wonye ame ʋeea ɖewo…Ɖewo ade ame
akpe eve alo etɔ̃ siwo le ha dzim, le afisia, gake edze abe ɖewohĩ
amewo ade akpe alafa ɖeka ene le dzi afima.” Ke gbe la nye vivitɔ
kekeake ɖeka, gbe evelia ŋutɔŋutɔ si dedzi nyuie, abe nyɔnuwo ƒe gbe
ene. Meɖo toe, eye nye lãme katã ble fu.
112 Megatrɔ zɔ va megbe vie ake. Meɖo toe. Mezɔ lia dzi, kɔkɔ la.
Gatrɔ va, elabena woyi dzi gale ha dzim ko le Gbɔgbɔ me. Megaɖo to
ake. Menye gbe sia ye o. Mete ŋu le woƒe gbe sem le anyime afii, nye
gbe aɖe ƒomevi; eye esia si le dzi afisia, nye gbe bubu ƒomevi.
113 Ale esime subɔsubɔa wu nu la, megblɔ na kplɔla la bena, “Kplɔla,
mese nane si le saga.”

Ebena, “Nukae nye nua, Nɔviŋutsu Branham?”
114 Megblɔ be, “Mese nyɔnuwo dzi—dzi gbe evelia, gbe siwo wosrɔ̃
dzidzi nyuie, enye vivitɔ wu si nyemese kpɔ le nye agbe me o, tso
dzi afima.”
115 Egblɔ bena, “Amewo see kpɔ zi geɖe le afisia, Nɔviŋutsu
Branham.”
116 Mexlẽ nu kuɖe vidada tsitsia ɖe ŋu…Oo, meŋlɔ eƒe ŋkɔ be fifia,
si nɔ gbe dom ɖa ɖe dɔlélawo ta tsã. Ke gbeɖeka zãme emegbe esi
kplɔla wu eƒe mawunya nu vɔ la, vidada sue la zɔ yi be yeado gbe ɖa
ɖe dɔlélawo ta. Ɖevi sue atɔ̃ alo ade aɖewo, nɔ eŋuti. Eye wòtɔ te ƒu
to anyi. Ke enye Aƒn. Woodworth-Etter, ne mi katã miexlẽ eƒe agbalẽ
la kpɔ la. Eye wòsee, gblɔ bena, “Hadziha aɖe le dzia le hadzidzi si
dzim wole le hamea me la dzim.”

Esi gbeawo tɔ te, le anyime afii vɔ hã, Eya kpɔtɔ le ha dzim,
mikpɔea. Eye menɔ tsitre ɖe afima.
117 Eye le ɣemaɣi tututu, le gbedoxɔa ƒe megbe ɖaa la…Ne mikpɔ
alesi gbegbe ɖoɖo, deblibo li laa? Azɔ la, me—mexɔna aɖeyeye dodo
dzi sena. Mexɔnɛ se be Mawu ƒe nunana wònye, le hamea me. Mexɔnɛ
se be ɖe amewo mele ezam nyuie o abe alesi womele Ŋɔŋlɔ bubuwo
hã zam nyuie o la ene, gake nu vavãtɔa li. Ɛ.̃ Tete ŋutsu sia tsi tre
le gbedoxɔa me, le megbe ɖaa ke, ɖe nya ene alo atɔã ɖewo gblɔ

le gbegbɔgblɔ bubu me. Menye—menye ko be…Ele—le kɔtagbe me.
Nàte ŋu asee. Amesiame zi ɖoɖoe.
118 Kasia Nane ʋã le dzinye, nyemexɔ gbegɔmeɖeɖe kpɔ, le nye agbe
me o. Eye nyemezãnɛ le ɣemaɣi o, elabena menɔa vɔvɔm̃. Nenem
nuwo la wotso Mawu gbɔ. Anyo na wò wu be nàgafe kpli wo o.
119 Ke Nane gblɔ nam be, “Kplɔla nado xɔse ƒe gbe ɖa.” Ele be mamiã
nye nu. Ke melala sẽ. Eye kpɔɖa Nua ekem gava ake, seselelãme aɖe
va dzinye, gblɔ bena, “Kplɔla nado xɔse ƒe gbe ɖa.”
120 Mesusu be, “Aƒetɔ, gbegɔmeɖeɖe ƒe nunana mele asinye o.
Tɔnyee nye be mado gbe ɖa ɖe dɔlélawo ta, eye gbegɔmeɖeɖe ƒe
nunana mele asinye o.” Eye megamiã nye nu ake hetɔ ɖi kpoo.
121 Eye enumake kplɔla la tsi tre de asi gbe dodo ɖa me ɖe dɔlélawo
ta. Oo, Enye Mawu! Dɔlélewo xɔ dɔyɔyɔ, le gbedoxɔa katã, ƒe afisiafi.
Nukae nye numa? Ŋu ƒe kekee. Alɔdze suea ɖe gasusɔ ɖi kokoko.
Migaxa nu o. Ɖaseɖila megbea Mawu si nɔnɔ gbeɖe o.
122 Meka ɖe dzi azɔ be amlima nu gãa ɖe, le afia ɖe, ɖewohĩ menye le
Mawudɔlawo ƒe gbe me o, gake nane si ana nuvɔw̃ɔla ɖesiaɖe, nenye
be ɖe anɔ xɔ sia me la, nanya be zã viviti la le dom ɖedzi gale dodom
ɖedzi ɖe anyigba dzi, kple blukɔ nyãdri. Gake Aƒetɔ la ƒe Vava gogo,
eya tae. Eye abe miaƒe gbetakpɔla ene la, magblɔ be, “Ŋkeke gbɔna.”
Minɔ klalo, mi agudze ɣletiviwo, miklẽ!
123 Ame nenie adi be woaɖo ŋku yewo dzi le nuwuwu gbedodoɖa
me hafi míadzo? Mikɔ asi ɖe dzi ko.
124 Mawu lɔlɔã, Èkpɔ dukɔ la wodo woƒe asiwo ɖe dzi. Eye wowɔ
nusia le anukwareɖiɖi me. Ame geɖe siwo dzroa nyadzɔdzɔgbalẽwo
me, wodzro nunyadilawo, agbalẽwo kple nu vovovowo ƒe
agbalẽŋɔŋlɔwo me kpɔ, gake womete ŋu ke ɖe ŋuɖoɖo a ɖeke
ŋu o. Ke kpɔ ɖa eyae nye si, ŋdi sia, le Biblia me. “Ŋkeke gbɔna, eye
zã hã gbɔna.” Eye míele gbe dom ɖa, Mawu, be Nàyra amesiame le
afisia, si do woƒe asiwo ɖe dzi. Eye Ènya nusie le asi si wodo ɖe dzi la
ƒe megbe. Eye, Aƒetɔ, mexɔe se be afisi tututu wonɔ anyi ɖo fifia la,
Mawu sinye afisiafinɔla la le klalo amã woƒe Gbɔgbɔ ƒe domenyinyi
si dim wole le gaƒoƒo sia me la na wo. Nà amesiame dzro, Aƒetɔ. Le
Wò Nya la kple woƒe didiwo, kpakple Wò Mawume ŋugbedodo si
mate ŋu ada ƒu o nu la, nà woaxɔ nusi ta wodo asi ɖe dzi ɖo la, esi
mele gbe sia dom ɖa ɖe wo ta. Le Aƒetɔ Yesu ƒe Ŋkɔ me, nà woasu
wo si dzro. Amen.

Mawu nanɔ anyi kpli mi.
125 Azɔ míekpɔ ɣeyiɣi via ɖe na…Azɔ míele gbe do ge ɖa ɖe dɔlélawo
ta. Dzi le dzɔyem ale gbegbe be manya be mɔkpɔkpɔ li na dɔlélawo.

“Nyee nye Aƒetɔ Amesi tsɔa wò dzidadawo katã kea wò, Amesi ke
daa gbe le wò dɔléléwo katã ŋu.”
126 Ke nye la, nusi wɔ moyaa enye be, nua ʋãm eteƒe medidi o, ɖoɖe
ɖetugbui vidada sue aɖe si mlɔ dɔnɔba sia dzi. Ke ele—ele fu kpem
le Hodgkin dɔlélé si me. Eye mexɔe se be dadaa enye sia nɔ anyi ɖe
le afisia le egbɔ. Meka ɖe dzi vavã. Ɛ,̃ ele teƒe, bena vidada sia nɔ nu
ƒom nam tso via ŋu, eye menɔ agbagba dzem be mado ŋusẽe.
127 Eye yɔyɔ aɖe hã, va, le gbedeasi sia megbe. Ewɔ nam abe
ɖeɖekpɔkpɔe nye nu gbãtɔ. Dɔyɔyɔ nye evelia. Dɔyɔyɔ ate ŋu anɔ
anyi yiɖase wò agbe ƒe nuwuwu, ƒe geɖewo. Ɖewohĩ ate ŋu ana wò
yayra kple dzidzɔkpɔkpɔ esime ègale anyigba dzi afii, gake awu nu
kpakple wò…le wò kuɣi. Ke luʋɔ si woɖe ya la, Agbe Mavɔ le esi.
Mate ŋu atsrɔ̃ o, alo naneke mate ŋu axɔe le asiwò gbeɖe o. Eyi ɖe
Mawu ƒe Agbalẽwo me, be woava fɔe ɖe tsitre le ŋkeke mamleawo
me. Nu gãtɔ lae nye nu gbãtɔa, “Gbãgbiagbã, Mawu ƒe Fiaɖuƒe la kple
Eƒe dzɔdzɔenyenye, woatsɔ nu mamleawo akpe ɖe eŋuti.”
128 Madi be mana ɖaseɖiɖi ɖeka kuɖe gbedada le dɔléle dziŋɔ sia si
ƒe asi me ɖetugbui sia le fu kpem le la ŋu. Ke eva me kpɔ ɣeaɖeɣi be…
Ɖewohĩ wole afisia ŋdi sia. Nyemenɔa afisia edziedzi ne manya amesi
nye ameka o. Nyemenya mia dometɔ geɖewo o. Ke ɖetugbuivia ɖe
nɔ míaƒe suku kɔkɔa me afisia. Si nɔ fu kpem le Hodgkin dɔ sia si me,
eye wokɔe yi dɔkita gbɔ, eye nutsetse gã nogonogo siwo do ɖe eŋuti
la ta. Eye woka nutsetse la ƒe ɖe yii, be woakpɔ dɔ si wònye la. Eye
wòtrɔ gbɔ, “Hodgkin dɔ si womate ŋu ada o lae.”
129 Ke vidada medi be ye via nanya dɔ si lem wòle o. Eye dɔkitawo
ɖo adaŋu na vidada la be neɖe mɔ nɛ wòayi suku, elabena ŋkeke
sɔgbɔ gali nɛ be wòanɔ agbe. Eva ɖo eƒe dzi gbɔ mlɔeba. Ke Hodgkin
dɔ nye kaŋsa, míenyae nenema, le nɔnɔmea ɖe me. Ale woɖo nyɔnuvi
la—la ɖe suku, be wòayi ɖaku.
130 Dadaa nɔ vɔvɔm̃. Eye wòyɔm le ka nu, gblɔ be, “Medi be makplɔe
vɛ. Gake mese, Nɔviŋutsu Branham, be le wò gbedoɖameta fliwo me,
zi geɖe la, èyɔa dɔlélewo ŋkɔ ne èxɔ gbɔgbɔɖameme tso Gbɔgbɔ la
gbɔ.” Egblɔ be, “Ɖe nànyo dɔme gbegbe be, ne Gbɔgbɔ Kɔkɔe ɖe nane
fia tso ɖevi la ŋu la, magblɔe oa?”
131 “Enyo,” megblɔ be, “nyemesusui be Ele eɖe ge afia, ne ɖee Medi
be woanya esia o.” Megblɔ be, “Asesẽ be mabui nenema. Eye le nye
ŋutɔ nye agbadɔ me afisia hã, nyemewɔa takpekpe mawo ƒomevi
edziedzi o.” Megblɔ be, “Ɖeko medoa gbe ɖa ɖe dɔlélawo ta.”
132 Eye ɖetugbui la va fli la me. Eye mebia dada se be, “Ɖe ènye
Kristotɔa?”

Eɖo ŋu be, “O.”

Megblɔ be, “Ɖe nyɔnuvi la nye Kristotɔa?”
“O.”

133 Megblɔ be, “Mɔnu dziŋɔa ɖe ema be woatsɔ dzoe le xexeame.”
Eye megblɔ be, “Mègale ekpɔ ge akpɔ o, ne edzo le nɔnɔme ma me.”
134 Eyata esi ɖetugbui la va xɔa me ŋdi ma…Hezɔ to teƒe si wodo
gbe ɖa ɖe nyɔnuvi ma ta le gbɔ tututu la; ekema ava me na nyɔnuvi
sia hã, le minuti ʋeea ɖewo me. Mebiae se. Medze sii. Eye megblɔ be,
“Wòe nye ɖetugbui si tso suku kɔkɔa me afisia vaa?”

Eɖo ŋu be, “Nyee.”
Megblɔ be, “Ènya dɔ si lém nèlea?”

135 Egblɔ be, “Dɔkitawo gblɔ nam be yewosusu be mahaya.”
136 “Enyo,” megblɔ be, “nukae adzɔ ne mèhaya o? Ɖe ènye
Kristotɔa?”

Eɖo ŋu be, “O, amegã. Nyemenyee o.”
Megblɔ be, “Ɖe nàlɔ̃ be yeazu Kristotɔa?”
Egblɔ be, “Melɔ.̃”

137 Eye megblɔ be, “Ɖe nàlɔ̃ atsɔ wò dzi na Kristoa?” Eye wògblɔ
be yelɔ.̃ Eye dadaa si du va hegblɔ be ye hã yeawɔe. Ema nu la,
menyrɔ̃ woa kple eve le tsiʋe la me le afisia tututu. Medo gbe ɖa ɖe
nyɔnuvi la ta.
138 Ke ɣeyiɣiwo va yi. Eye mlɔeba la nyɔnuvi la ƒe lãme de asi
sesẽ me, le ŋkeke ʋeea ɖewo ko megbe, ye ŋutɔ menya dɔ si lém
wòle o. Eye le game via ɖe megbe la, wokplɔe yi dodokpɔ wɔƒe, ke
womegakpɔ dɔa ƒe ɖeke, kura o. Nane li nye…
139 Nyemedina be mavivi nu me le amewo ŋu o, ke boŋ medina be
maɖi anukware le amewo ŋu. Ŋutsua ɖe le du sia me, si amewo nya
nyuie, enye nɔviŋutsu Kristotɔ ɖɔʋua ɖe, ne mele nenema o la mate
ŋu aɖu subɔla le hame sia me o…medi be magblɔ be, enye xɔnuvi
le hamea me. Ke ele afisia fifia. Ke etsɔe ɖo eɖokui dzi be yealé ŋku
ɖe nyɔnuvi ma ƒe nya ŋu. Le ƒe geɖewo megbe la, anɔ abe ƒe eve alo
etɔ̃ megbe la, ɖetugbui la wu eƒe suku nu eye eya kple ŋutsuvia ɖe
nɔ totom.
140 Eye medo goe le mɔ dzi gbeɖeka, ke ekpɔ dzidzɔ ŋutɔ, eye wòɖi
ɖase hena Yesu Kristo ƒe ŋutikɔkɔe kple ŋusẽ, emegbe esi wogblɔ
nusi wònye la nɛ. Nyɔnuvi la ɖe srɔ.̃ Edzi viwo. Eye wole agbe le
dzidzɔ me.
141 Eye fofoa va teƒe si ŋutsu sia wɔa dɔ le, be woakpa ɖa. Ke Am.
Egan si le afisia la, eyae nye—nye amesi lé ŋku ɖe nyaa ŋu keke va
yi. Eye nyɔnuvi la haya fifia hele lãmese me. Ŋkeke nenie nua wɔ,

Nɔviŋutsu Egan? Anɔ ƒe geɖewo va yi, alo? [Nɔviŋutsu Egan gblɔ
be “Ƒe ene, atɔ,̃ ade aɖewo va yi.”—Tala.] Eye ele agbe egbe, henye
ɖaseɖiɖi bena Mawu dana Hodgkin dɔléle.
142 Oo, enyo ŋutɔ be wòanyae, bena le hĩatuame gaƒoƒowo me, be
sitsoƒe aɖe le míasi. Sitsoƒe mae nye Kristo.
143 Medi ko be mawɔ nyanyanana sia na…na mi ame mamleawo,
kuɖe nu suea ɖe ŋu le takpekpea me, si dzɔ laa. Aƒetɔ nyo dɔme
ŋutɔ ɖo mi katã miaƒe gbedodoɖawo ŋu, le esime meyi ɖe Ɣetoɖoƒe
hena takpekpe wɔwɔ eteƒe medidi o, anɔ kwasiɖa aɖewo koe nye si
va yi, kwasiɖa eve. Eye esime míenɔ Tulsa, le takpekpegã la me la,
nyee le…menye nyee le mawunya gblɔ ge o, elabena…ele be mawɔ
takpekpea ɖe le afima. Gake osofowo nɔ nyɔnyɔ̃ bubuwo wɔm, eyata
nyemete ŋu wɔ takpekpea le ɣemaɣi me o. Gake meva to afima, be
makɔ Nɔviŋutsu Arganbright, ayi California kplii; nye kple srɔñye,
kple Joseph sue la.
144 Eye le zã ma me, esi míetsi megbe va ɖo la, mese wogblɔ be
Oral Roberts kple Tommy Osborn wole mawunya gblɔ ge le zã ma
me. Ale Nɔviŋutsu Arganbright ɖi tsa le amedzrodzeƒewo dzi ʋuu
va kpɔ afisi míele, eye wògblɔ be, “Miva takpekpe la me.” Ale eva,
eya kple Nɔviŋutsu Sonmore, sinye tatɔ na Kristotɔ Asi Tsalawo, ƒe
nutomekpekpe si le Minneapolis. Wo—wova kplɔm.
145 Eye meyii, ke wonɔ fiẽnu ɖum xoxo, le—le Mayo ƒe ɣeɖuƒexɔ
me, enye teƒe gãa ɖe. Hotsuitɔ kpemikpemiwo nɔ anyi ɖe xɔa me
afima. Ekema mianya alesi makpɔ ɖokuinye be mayi teƒe ma tɔgbe.
Nyemenya gɔ̃ hã alesi mazã hɛwo kple gaflo siwo wotsɔ ɖo kplɔ̃ lae
o. Gake meyii.
146 Eye esi meyii, Oral Roberts nɔ mawunya gblɔm. Ke enɔ mawunya
gblɔm tso agbe ƒe agbɔsɔsɔ ŋu, agbɔsɔsɔ la, eye wònɔ gbɔgblɔm na
Kristotɔ Asi Tsalawo, bena, “Yesu ɖe akpawo, lé wo ɖe ɖɔwo me,
hekpɔ sɔgbɔ wu esi ŋudɔ woate ŋu—woate ŋu awɔ.” Ke Nɔviŋutsu
Roberts nye nyagblɔla si hlɔña, abe alesi mienyae ene. Eye wògblɔ be,
“Eli sɔgbɔ na amesiame. Eye wògblɔ be, Azɔ, mele agbadɔ aɖe—aɖe
tum ɖe afisia, si ate ŋu axɔ dɔlla milliɔnwo.” Ebe, “Wotsɔ marblekpe
ɣiwo tui.” Eye wògblɔ be, “Metui wòɖo mamame, eye ga vɔ le
asinye.” Eye wògblɔ be, “Tete metso mɔ me gbeɖeka, be makpɔe,
eye abosam gblɔ be, ‘Ènya nusiea? Amewo ato afima ayi agblɔ be,
“Numa Oral Roberts wɔ.”’”
147 Egblɔ be, “Tete megblɔ na abosam be, ‘Gake ɖe woagblɔ boŋ be,
“Oral Roberts dze agbagba.”’” Ema nyo ŋutɔ. Eye wògblɔ bena, “Tete
wotsɔe ɖo gadzraɖoƒe dɔwɔla aɖe ƒe dzi dzi, le dua me afisia, si do ga
home gãa ɖe nam si awu, kloe la, ade dɔlla miliɔn eve le gadzraɖoƒea

ɖe gbɔ, be matsɔ wu xɔtutua nu.” Gadzraɖoƒewo mewɔna nenema o.
Mienyae nenema.
148 Eye wògblɔ be, “Asitsala tutɔ ma, sinye gadzraɖoƒe dɔwɔla, enɔ
anyi ɖe afisia fifi laa.” Egblɔ be, “Nyemedi be mayɔ eƒe ŋkɔ o, elabena
menye Nyanyui bliboa metɔwo tututu o. Gake,” ebe, “ele afisia.”
Eye wòbena, “Nye—nyemesusu be eyɔa eɖokui be Kristotɔ gɔ̃ hã o.
Gake,” ebe, “nane ʋã yeƒe dzi, eye wòɖe asi le ga la ŋu nam.” Ebena,
“Ne amea di be yeatso la,” ebe, “ate ŋui faa, gake nyemaɖe fu na
ŋutsu la o.”
149 Ŋutsu la tsi tre, hegblɔ be, “Mèɖe fu nam o, Amg. Roberts,”
heganɔ anyi.
150 Tete mege ɖe eme, hebɔbɔ nɔ anyi. Tete Nɔviŋutsu Roberts, esi
wònya wɔ vɔ ko la, va gbɔnye hena asim, lém ɖe eƒe abɔwo me. Eye le
minuti ʋeea ɖewo me ko la, ekema, tsã ya ɖe, ame geɖewo ƒo xlã mí,
minyae, henɔ dze ɖom esime míegale nuɖuɖu dzi, henɔ takpekpewo
dim tso gbɔnye kple nuwo keŋ, ke osɔfowoe.
151 Tete la Demos Shakarian tsi tre. Eyae nye zimenɔla na Asitsala
Nyanyui Bliboa Tɔwo ƒe nutomekpekpe la. Eye wòtsi tre gblɔ bena,
“Minyaa, mese amekpɔkplɔ le menye fifia be Nɔviŋutsu Branham
nagblɔ mawunya na mí, fiẽ sia, gbedeasi si awu nu la.”
152 Enyo, nyemeganya nya ka magblɔ o. Eye wòde asi nu ƒoƒo me tso
amesiwo nɔ anyi ɖe xɔa me afisia ŋuti, be, “Amesia enye Ale-kple-ale.
Medo goe egbe.” Wonɔ gbɔgblɔm nam be yewotɔe nye aƒedomemɔ
etɔ̃ alo ene siawo le Miracle Mile. Hotsuitɔ kpemikpemiwo kple
nyikpoƒetɔwo, kple bubuawo, ke nuka mate ŋu agblɔ le takpekpe ma
tɔgbe me?
153 Gake, minyaa, enyo wu kokoko be ame naɖo to. Eyata metsi tre
be maƒo nu nyuitɔ kekeake si mate ŋu la. Eye le subɔsubɔa ƒe nuwuwu
la…Enye nusi mele ɖoɖo me kura be woawɔ yɔyɔ va vɔsamlekpui
gbɔ le teƒe aɖe nenema o. Gake, minyaa, nyea mewɔ yɔyɔ va
vɔsamlekpui gbɔ le kuteƒe subɔsubɔwo me. Eyata mesusu be, “Esia
nye mɔnukpɔkpɔ nyuia ɖe.” Eye me—mewɔ yɔyɔ va vɔsamlekpui gbɔ.
Eye ŋutsu kple nyɔnu kesinɔtɔ mawo katã va Aƒetɔ Yesu gbɔ, hetsɔ
woƒe dziwo na Aƒetɔ la.
154 Nye mo wɔ yaa le hotsuitɔ kpemi aɖe, hotsuitɔ kpemikpemi aɖe
ƒe srɔ̃ si ɖɔ kuku suea ɖe, si ŋu wotsɔ xevifuwo trɔ aga ɖeka na la,
ɖewohĩ si axɔ asi nɛ de dɔlla alafa ɖeka. Eye aɖatsiwo nɔ sisim le eƒe
alɔgowo dzi. Ele nye asi, gblɔ bena, “Nɔviŋutsu Branham, nane ka
asi nye dzi ŋu.” Egblɔ be, “Mesusui be menye Kristotɔ, keke vaseɖe
fifi.” Egblɔ be, “Medi be masubɔ Aƒetɔ la.”

Eye megblɔ be, “Akpe nawò.”

155 Eye le minuti ʋeea ɖewo me la, Nane gblɔ nam be, “Do gbe ɖa
ɖe dɔlélawo ta azɔ.”
156 Mesusu be, “Oo, gbeɖe. Nyemate ŋu awɔ nenema o. Xoxo la
mehe tetɔtɔ vɛ le…ɣeɖuƒexɔ gã sia me. Eyata ne medo gbe ɖa ɖe
dɔlélawo ta la, woasusui be wɔtsomitɔ koŋ menye.” Eyata mesusu be,
“Kakaɖedzitɔe la manye Aƒetɔ lae le nya sia gblɔm nam o. Ɖewohĩ
ɖeko metɔtɔ keŋ le dzeɖoɖo siawo ta, eyata mabu ɖe amewo me ava
nɔ anyi.”
157 Eye mezɔ le nyagblɔlawo ƒe kplɔ̃ ŋuti, ɖiɖi yi eƒe vɔvɔnu ke, ɖanɔ
anyi ɖe Nɔviŋutsu Jack Moore gbɔ, míenɔ anyi ɖe afima, nɔ dze ɖom.
Eye metrɔ subɔsubɔa de asi na zimenɔla, Amg. Shakarian.
158 Tete esi eya—eya tsi tre la, egblɔ bena, “Minya nukaea?” Oo,
Mawu ɖewo anya ka asi abɔta nɛ. Egblɔ be, “Mese amekpɔkplɔ
le menye be mana Nɔviŋutsu Branham natrɔ va do gbe ɖa ɖe
dɔlélawo ta.”

Mesusu be, “Oo, ɖeko wòsɔ gbe tututu.”
159 Eye metsi tre ƒo nu na wo. Eye megblɔ be, “Mese le menye
nenema. Eye medo gbe ɖa be Mawu tsɔe kem. Gake eganyo wu be
nua naka asi amea ɖe hã, ŋu, minyae, ana be mí katã míanya be
Gbɔgbɔ la ƒe dɔwɔwɔe.”
160 Ale megblɔ be, “Azɔ, Mawume dɔyɔyɔ menye asikaka kɔnutikplɔ
ŋu o. Menye susume ƒe nane ko wònye o. Mawu ɖeka ma si ɖe
amesiawo katã le afisia eteƒe medidi o la kee. Eyae nye Mawu ɖeka
ma si ayɔ dɔ amesiwo katã le afisia, to xɔse ɖeɖe si axɔ Eyama dzi
me.” Megblɔ be, “Miexɔe sea?”
161 Ke azɔ nyaɣaɣla wònye, na nye hamea. Alesi mienyae la, nye
subɔsubɔdɔa le tɔtrɔm, ke, oo, tɔtrɔ dzeani kae nye esi! Oo! Mi katã
mieɖo ŋku Nya siwo le ɖiɖim la dzi. Eye ɣesiaɣi la edzɔna, nane
dzɔna, ne mege ɖe me be maƒo nu tso numa ŋu la, evaa—evaa nam
be, “Gblɔ na to sia.” Nukaŋutie wònye nenema ɖo? Xɔse wònye.
Nusianu vana to xɔse me. Xɔse menye nusi nàkpa awɔ o. Xɔse enye
nane si le asiwò.
162 Eye mesusu be, “Ne…Mekpɔa ŋukpe le nye xɔse ŋu kokoko, tso
amewo gbɔ, abe alesi Aƒetɔ la kpɔe ene.”
163 Eɖe nuwo fia, gblɔ ŋutegawo. Nusianu sɔ gbe pɛpɛpɛ. Mi
amesiawo mienya nenema. Menye amea ɖee o. Menye amegbetɔe
o. Mawu ye wɔe.

Ke foto sia si le afisia la, alesi wòɖitsa le xexea katã me!
Amesiwo le Germania!



24 NYA SI WOGBLƆ LA

164 Ke le afisia kwasiɖa ʋeea ɖewo va yi la, ɖewohĩ amedzro siwo
le afisia womekpɔ esia kpɔ o, wogaɖe bubu. Ele asinye le aƒe me.
Enye Aƒetɔ Yesu ƒe dzedzeme si tsi tre ɖe megbe tututu le afisi menɔ
tsitre ɖo. Eye Wòdo asiwo ɖa, eye Dzo ƒe aɖewo le dodom tso Eƒe
asi me, esime menɔ nu ƒom tso tanya sia ŋu be, “Gblɔ na to sia, ‘Ho
ɖa,’ eye mègake ɖi le wò dzi me o, ke boŋ xɔe se.” Ke esia le mía
si. Ele Adaŋu-…Kodachrome ƒe amadede me. Eye wòle wo gbɔ le aƒe
me fifia. Eye wole ewɔm…Wole edom kpɔ kple dzɔdzɔmenunya, kple
bubuawo, le nuwowɔƒe. Ele toto ge madidi o, bubu aɖe, si akpee be
woawɔ ade si woɖe, le teƒe vovovowo.
165 Esiae nye esi nyo wu le wo katã, si míekpɔ kpɔ la dome. Emae nye
Eƒe—Eƒe ge, Eƒe mo, Eƒe dzedzeme, Eƒe abɔ siwo me vlu. Eye menɔ
tsitre ɖe xɔa me tututu alea, eye afisi Wòdo Eƒe abɔwo ɖo la, miate
ŋu akpɔ nye teƒe aɖeke gɔ̃ hã o, abe ema ene; nye ta, eye nye afɔ siwo
le anyigba, negbe ta kple afɔwo ko, woawoe koe susɔ. Mikpɔea? Eye
Wò—eye Wòle tsitre hedo Eƒe abɔwo ɖa alea. Eye medo nye asiwo
ɖa alea, hele mawunya gblɔm, nɔ gbɔgblɔm be, “Gblɔ na to sia.” Ke
le ɣemaɣi lɔƒo la, nane dzɔ. [Nɔviŋutsu Branham te asivi zi ɖeka
ta—Tala.] Eye woɖe Eƒe foto alea. Ke Eyae nye ma, le megbe, ye
katã nye kɔla tɔ. Eye le afima la, alesi Mawu ɖoa nuwoe la, kalla
dzogbenya ƒe kusi aɖe gogo afima.
166 Eyae nye Balime Dzogbenya. Ke afika wokpɔa aɖimuame tsonae?
Tso dzogbenyawo me. Ele teƒe. Aɖimuame kae le Mawu si? Ŋutifafa.
Aɖimuame ana be nàŋlɔ nusianu be tso wò kuxiwo ŋu. Aɖimuame
yɔlawo la, nenemae wowua wo ɖokui kple aɖimuame ma. Aɖimuame
aɖe le Mawu si. Amen. Etsia vevesese ɖesiaɖe nu, yɔa dɔ dɔléléwo
katã, ɖea dzimaɖitsitsiwo katã ɖa. Zi alesi míanɔ Eƒe Aɖimuame la
gbɔm ko la, míele ŋutifafa me.
167 Eye woda dzogbenya kusi gã la ɖe ŋgɔgbe tututu, afisi menɔ le
nu ƒom, le nyagblɔkpea dzi.
168 Eye medo gbe ɖa ɖe dɔlélawo ta, le Tulsa afima, eye mezɔ ɖi yi
gɔme hedo go. Eye le minuti ewo aɖewo megbe ko la…
169 Nyemedi be mayɔ nyanyuigblɔla la ƒe ŋkɔ o. Ke nyɔnua ɖe si ŋu
dzimeƒuwo ƒe kpeƒedɔ le, si le wɔa dɔ le nyanyuigblɔla sia gbɔ la, enye
stenografa. Ke ele be wòanɔ agbalẽ ƒom alea, elabena eƒe abɔwo dzeti
te ɖe abɔtawo ŋu. Eƒoa agbalẽ nenema. Eye nyanyuigblɔla xɔŋkɔ gã
sia—sia si le Tulsa afima la, xɔe ɖe eƒe dɔme, be yeanae dɔ wòawɔ.
170 Tete wòde asi zɔzɔ to xɔa me. Eye kasia ko la eƒe abɔwo vlu, eye
wòde asi kpo titi me henɔ ɣli dom, vaseɖe esime wòhe amesiame si
le afima la ƒe susu. Eye nyɔnu lɔlɔã la yi ɖe klo dzi, eye wòdo eƒe
asiwo dzi henɔ akpe ƒom nenema. [Nɔviŋutsu Branham ƒo asikpe zi

etɔ—̃Tala.] Mawu ƒe ŋutikɔkɔe ye, elabena Mawu ɖe gae, le ɣeyiɣi
ʋeea ɖe me le gbedodoɖa megbe.
171 Eye mege ɖe wo dome dzaa, be maɖo to ne makpɔ nusi gblɔm
wòle la. Egblɔ be, “Ɖeko menɔ zɔzɔm le xɔa me.”

Eye megblɔ be, “Enyo, akpe na Mawu.”
172 Eye metrɔ, dze heɖo ta go kemɛa. Eye mese, le adzɔge afima
ɖaa, hekpɔ nuvɔw̃ɔlawo katã wonɔ du sim hoo, be woava kpɔ nusi
le dzɔdzɔm. Ke kpɔ ŋutsua ɖe nye si va nyagblɔkpea dzi, Nɔviŋutsu
Gardner, amesi tututu nam kotu sia.
173 Mia dometɔ geɖewo minya Nɔviŋutsu Gardner. Nɔviŋutsu
Gardner, le Binghamton, New York, amesi nye Oldsmobile ƒe asitsala
gãtɔ wu le ƒe etɔ̃ siwo va yi me, edzra Oldsmobile ʋuwo wu amesiame
le Dukɔ Ƒoƒuawo me. Ke ezɔa mɔ kple eya ŋutɔ ƒe yameʋu. Ke anɔ ƒe
ɖeka nye si va yi la…Eƒe ŋkɔe nye George Gardner. Eye wò…
174 Eƒe yameʋukula, ye ɖeka, ho ʋua, eye wòdze anyi, kple yameʋu.
Eye eƒe klowo gbã, eƒe afɔkɔe. Eye eƒe atawo kple afɔwo dzeti, eye
wònɔ zɔzɔm alea, eƒe yameʋukula la.
175 Ke eya hã nɔ afima esime medo gbea ɖa, eye wòɖe eɖokui ɖe aga
le xɔ la me, afisi wonɔ nua ɖum le. Eye wotsɔ xɔ aɖe hã, nɛ, ale azɔli
zɔzɔ ayi agbɔ la magaɖefu nɛ o. Ke esiae nye eƒe ɖaseɖiɖi la. Eyi eƒe
xɔa me ɖanɔ anyi; evɔ menye Kristotɔ gɔ̃ hã wònye o. Eye wògblɔ be,
“Alekekee hã la, mexɔ ŋutsu ta bebe tɔ ma si gblɔ mawunya le afima
fiẽ sia la dzi se.” Eye wògblɔ be yedze kpɔkpɔ be yeƒe afɔbidɛwo de
asi ʋuʋu me. Tete wòti kpo ɖe eƒe afɔwo dzi, ekpɔ hayahaya kekem.
176 Esi wònɔ tsitre ɖe afima, hele Mawu kafum, le tsitrenu, nɔ atawo
kɔm yi dzi kple anyi alea, henɔ etrɔm ɖe afɔ ƒe go eveawo me kple
ɖesiaɖe la, ɖeko wònɔ ɖase ɖim hena Mawu ƒe ŋutikɔkɔe.
177 Zi ɖeka ake, hafi míado gbe ɖa ɖe dɔlélawo ta. Menɔ anyi kple
Nɔviŋutsu Arganbright. Eye xɔñye vevie, Leo kple Gene, wonya nusi
enye yɔyɔ le ka nu. Ne telefoni la ɖe gbe la, Nɔviŋutsu Arganbright
ɖoa eŋu. Ke, minyaa, màte ŋu anɔ afisiafi o. Gake, eva me be, nyee
tsɔ telefone la.
178 Mexɔe se be nusianu zɔna ɖe mɔ si Mawu ta la nu. Miexɔe se oa?
Mexɔe se be numatae ɖetugbuivi la le afisia ɖo. Mexɔe se be numatae
mi katã miele afisia ɖo. Mexɔe se be numatae mele afisia, be míeva
ƒo ƒu ɖekae hena Mawu ŋutikɔkɔe, le susua ɖe ta. Nukaŋutie míezɔ
tsikpenyigba sia dzi, be míanɔ teƒe sia ŋdi sia?
179 Ale metsɔ telefone la, elabena Nɔviŋutsu Arganbright menɔ xɔa
me o. Eye wògblɔ be, “Medi be maƒo nu na Nɔviŋutsu Branham.”

Megblɔ be, “Nyee nye Nɔviŋutsu Branham.”

180 Enye ŋutsu Spania tɔ. Egblɔ be, “Amegã, menya be, kloe la, menye
nuɖota wònye nam be mabia biabia si bia ge mala la o.” Egblɔ be,
“Mate ŋu asusui kpɔ alesi amewo hea wò, kple bubuawo. Gake,” ebe,
“menye dɔgbedela le Mexico.” Eye wògblɔ be, “Esi megbɔ va afisia la,
menɔna La Crescenta afii. Eye mese, anɔ gaƒoƒo ʋeea ɖewo va yi, be èle
dua me.” Eye wògblɔ be, “Metrɔ vinye sue gbɔe, be matee kpɔ be neɖo
gbɔwò alo Nɔviŋutsu Roberts, alo nɔvi siwo doa gbe ɖa ɖe dɔlélawo ta
la dometɔ ɖeka gbɔ.” Eye wògblɔ be, “Esi wònye vinyee ta la, nye xɔse,
mesusu be, ɖewo agbɔdzɔ vie.” Egblɔ be, “Vinye la mekpɔ xɔ ɣleti ene
haɖe o gake eyina kuku ge kple kaŋsa.”

Eye Nane gblɔ nam be, “Heyi vidzĩ ma gbɔ.”
181 “Enyo,” Megblɔ be, “amegã, mayɔ Nɔviŋutsu Arganbright, ke
wò nàgblɔ afisi vidzĩ la le nɛ, míava do go wò.” Ale wòyɔ…Meyɔ
Nɔviŋutsu Arganbright, eye wògblɔe nɛ.
182 Ale míege ɖe ʋu me heyi afima. Eye medo go srɔã nyɔnu sue
la. Ke eya nye Mexicotɔ, togbɔ be meɖii o hã. Eƒe ŋutigbalẽ nye
yevu, ebiã, gake Mexicotɔ wònye. Wònye be, Mexicotɔwo, zi geɖe
la, wonye ame hẽwo, elabena wodzɔ tso Spania tɔwo kple Indian
tɔwo me. Eye Indiantɔ mawo ƒe ɖewo li nye ame hẽwo, le ɣi abe
sno ene. Ke srɔã nye Finlandtɔ, ame hẽ ŋutɔŋutɔ, enye nyɔnu sue
wɔame aɖe.
183 Eye mekplɔe ɖo yi dɔyɔƒea, be makpɔ vidzĩ la ɖa. Esi mege ɖe
xɔa me la, wodae ɖe teƒe si te ɖe vixelawo ƒe takpeƒe gbɔ. Elabena,
vidzĩ la, mekpɔ xɔ ɣleti ene tututu o, gake wodzii ƒoƒui te eƒe glã, nusi
te helolo de ema nu kloe le eƒe ŋkume gledzee, nenema, ɖeko wòdo
ɖe xexe nenema. Eye dɔkitawo dze agbagba wɔ dɔ nɛ. Eye abiteƒe
gã globowo te ɖe eƒe hlo ŋu ʋiaʋia, keke va yi. Ema hã metɔe te o;
ɖeko wòtutui ɖo ɖe eƒe aɖe dzi. Eye eƒe glã sue la ge yeblɛe nenema,
kple abiteƒe gã globowo. Eye eƒe aɖe vi sue la…Nu sue ma mekeke
de ema nu o. Eye eƒe aɖe la, ɖewo akeke de ema nu hĩ, ete, ho ɖedzi
gledzee didi de ema nu, heyrɔ̃ yibɔ. Eye wòxe mɔ na eƒe gbɔgbɔ tso
ŋɔtime ge ɖe dɔme, esime wote hexe mɔ si le eƒe nu me. Ke tsã ya ɖe,
exe eƒe gbɔgbɔ, tso afisia. Ezu dzizizi be woaŋɔ do ɖe eƒe hlo me. Eye
wodo kpẽ sue aɖe si ŋu wotsɔ nu sue aɖe…si le abe nugoe klobotoe
aɖe wɔe la de eƒe hlo me. Eye wotso ga eƒe abɔ vi suawo, alea, bene
wòagate ŋu ado asi ɖa ahe kpẽ sue la ƒugbe o; esia atsi gbɔgbɔ ƒo nɛ.
Eye kaŋsa la, nɔ tsi tsiɔm, eye wòle be vixelawo nanɔ tsitre ɖe afima
alé nane si woatsɔ nɔ kaŋsatsi la gbɔm̃ to kpẽ sue la me, ne menye
nenem o la gbɔgbɔ atsi eƒo wòaku.
184 Eye fofoa zɔ va abati la gbɔ, gblɔ bena, “Ricky, papa ƒe ŋutsuvi
sue la!” Egblɔ be, “Papa kplɔ Nɔviŋutsu Branham vɛ be wòado gbe
ɖa ɖe tawò, Ricky.”

185 Esi wògblɔ be, “Papa ƒe ŋutsuvi sue la,” nyemegate ŋu nɔ
ɖokuinye me o. Ɖeko nyemegate ŋu do dzi tsɔe o. Wòle be male
abati la ƒe toga ɖe asi. “Papa ƒe ŋutsuvi sue.” Eye ɖevi sue la, togbɔ be
enye ɖevi hã, enya be papa ye ma. Eye wòde asi gbɔgbɔ me fuxefuxe
nenema, eye eƒe abɔ suewo le nenema. Ke eya nɔ agbagba dzem le
asi lim ta dzi na ɖevi sue la. Vidzĩ sue dahe, si wodzi le nɔnɔme ma
me. Nyemegate ŋu ke nu hã o. Ɖeko me…Minyaa, ɖeko nua awu wò,
eye mate ŋu agblɔ nyaa ɖeke o.
186 Mebi ta kpɔe, hekpɔ eƒe asi sue mawo le gati trala mawo
te. [Nɔviŋutsu Branham le gbɔgbɔm fuxefuxe—Tala.] Eye wònɔ
gbɔgbɔm fuxefuxe. Eye mesusu be, “Ɖe mewɔ nublanui oa!”
187 Ke esi wòwɔ abe meɖo ɖokuinye me vie, be mate ŋu abu nane
ŋu la, mesusu be, “Yesu, gbɔglɔm Èle be Yele dzidzɔ kpɔm le numa
kpɔkpɔ ŋua? Nyemate ŋu axɔe se o. Ɖeko nyemate ŋu axɔ se be Èkpɔ
ŋutikɔkɔe le vidzĩ sue ma si le fu kpem nenema la ŋu o. Mate ŋu anye
nenema o. Ne esia wɔ nye, nuvɔw̃ɔla, be meɖo seselelãme na vidzĩ
ma nenema ɖe, nuka wòawɔ na Wò ya, si nye nublanuikpɔkpɔ katã ƒe
dzɔƒe? Nuka wòawɔ na Wò?” Ke nyemegblɔ nyaa ɖeke haɖe o.
188 Eya nɔ agbagba dzem be yeafe dze kplii, be wòadze eme. Ke eya
ameti sue ma si wodo godui suea ɖe na, si asẽ ɖe…Ameti sue la, kple
nuwo keŋ, melolo de ema nu o. Ke ta si le enu lae nye akpa si lolo
le eŋu wu, teƒe si eƒe glã te le gãa ɖe. Eye wobla nane ɖe eƒe ta ŋuti,
bene eƒe ta sue la nagawó tsi o. Mienyae, avɔvuvu aɖe; eƒe glã te gã
ŋutɔ, gledzee alea, bene woalée daɖi be wòawó o. Eye vixela nɔ tsitre
ɖe afima.
189 Eye mebi ta kpɔ ɖevi sue la, hesusu be, “Aƒetɔ, nuka Àwɔ nenye
Wòe le tsitre ɖe afisia?”
190 Azɔ, mede dzesi be nyagblɔti dzie mele. Eye medze sii be Mawu
le afii. Gake ewɔ nam be ɖe Nane ƒo nu le nye luʋɔ me ke, gblɔ bena,
“Melala be makpɔ nusi wɔ ge nàla kuɖe eŋu. Metsɔ Nye ŋusẽ na Hame
la.” Afima la míegaɖo egbɔ be, “Gblɔ na to sia.” “Metsɔ Nye ŋusẽ na
Hamea, eye Melala be makpɔ nusi wɔ ge nàla.”
191 Mebia se nenya emae nye Eƒe nɔnɔme ɖo ɖe míagbɔ ɣeawo katã
ɣi, bena Elala be yeakpɔ nusi míawɔ. Kae kuɖe ɣeyiɣia ƒe dzesi siwo
ŋuti mienɔ mawunya gblɔ kuɖo fifia laa? Nuka wɔ ge Wòala? Ele
lalam be yeakpɔ nusi míawɔ.
192 Enyo, melé eƒe vidzĩ la ƒe asi ɖe nye asi me, ɖe nye asi nu me ko,
nenema. Ele sue ale gbegbe. Eye megblɔ be, “Aƒetɔ, se Wò subɔla ƒe
gbedodoɖa. Eye to xɔse me la, bena mexɔ edzi se be Eli la, le kansa
gbɔgbɔvɔ̃ sia kple vidzĩ la ƒe agbe dome la, metsɔ Yesu Kristo ƒe Ʋu

tu tsitre. Ɖe amewula la kple vidzĩ la dome, Ʋu la, to xɔse me metsɔe
tu tsitre.” Eye nyemegate ŋu gblɔ nyaa ɖeke o.
193 Ɖeko metrɔ hezɔ dzo yina. Fofoa dze yonyeme. Egblɔ bena,
“Nɔviŋutsu Branham, Aƒetɔ la ɖoe nye dzi dzi be matsɔ nu ewolia
aɖewo ana wò.”
194 “Oo,” megblɔ be, “nɔviŋutsu, gabu numa ŋu o. Gbeɖe.” Megblɔ
be, “Nyemehĩa ga o, nɔviŋutsu.”
195 Egblɔ be, “Gake medzra nu ewolia aɖewo ɖo da ɖi.” Oo, ga via
ɖe koe, meŋlɔ be ho neni tututue wònye, mexɔ se be anɔ dɔlla blaatɔ.̃
Egblɔ be, “Aƒetɔ la ɖoe nye dzi dzi be matsɔe na wò.”
196 Megblɔ be, “Magblɔ nusie na wò. Maxɔe, emegbe wò la natrɔ axɔe
atsɔ na Ricky sue le afima, na eƒe—na eƒe dɔyɔfe la. Elabena, ènye
mawunyagblɔla. Menya nusi wònye, nusi ga nye. Eye wò, dɔgbedela,
menya be ehĩa ga. Eye ƒome hã le asiwò, kpe ɖe dɔkita ƒe fe siawo
ŋu. Tsɔe xe Ricky sue la ƒe fe.”
197 Egblɔ be, “Nyemedi be mawɔ nenema o, Nɔviŋutsu Branham.
Menye fexexe na dɔkitawo tae o. Fexexe na osɔfowo tae.”
198 Eye megblɔ be, “Ɛ,̃ gake metrɔe le nawòm.” Eye megbee.
199 Eye metrɔ yi aƒe me, eye le gaƒoƒo ʋeea ɖewo megbe la, nenem
glã la miè, eye eƒe aɖe trɔ ɖo eteƒe. Mawu da gbe le ɖevi sue la ŋu.
Wonɔ kpẽawo ɖem ŋdi ma si medzo, le eƒe hlo me.
200 Eɖi le Ɣetoɖoƒe Ƒuta la katã. Dɔkita xɔŋkɔa ɖe dɔ via, kple
etɔgbuiyɔvia ɖa. Eye woto tsomemɔ, le dzigbe ɖaa, anɔ agbadroƒe
blaene alo blaatɔ̃ le dzigbe, le Pasadena, heto tsomemɔ ɖo afisi to ge
mala, aɖado gbe ɖa ɖe vidzĩ ma si nɔ veve sem le ahɔhɔ̃ me la ta.
Wodo penisilini ƒe abui nɛ, eye nusia na kansa do ɖe eƒe aligo dzi le
penisilini ƒe abuiteƒe la. Ke meka ɖe dzi be Aƒetɔ da gbe le eŋu.
201 Tete hafi madzo le aƒe me la, telefone ɖe gbe, yi dzi nɔ gbe ɖem.
Nɔviŋutsu Arganbright, mese wònɔ nya hem kple amea ɖe, gblɔ be,
“Kpao, nyemele numa wɔ ge o.”
202 Ɖeko menɔ gegem ɖe ʋu me, tete tasiaɖam sue—sue aɖe va tɔ
te. Amekawoe ne menye nɔvinyeŋutsu Mexicotɔ sue la kple srɔã ye
o! Wo kple evea nɔ avi fam nɔ Mawu kafum. Egblɔ be, “Nɔviŋutsu
Branham, mehe nu ewolia siawo vɛ na wò.”
203 “Oo,” megblɔ be, “nɔviŋutsu, nyemate ŋu axɔ numa o.” megblɔ
be, “Nyemate ŋu awɔe kura o.”

Egblɔ be, “Gake wò mehe wo vɛ na ɖe.”
Ebena, mebena, “Megblɔ nawò be tsɔe xe Ricky ƒe fewo.”

204 Egblɔ be, “Ŋdi sia, esi meyi be matsɔ nu ewolia siawo na dɔkita
la la, be netsɔe xe Ricky ƒe feawo la, dɔkita gblɔ be, ‘Mènyi fea ɖeke
le ŋunye o.’ Egblɔ be, ‘Nyemeɖo nanake lawɔ kple numa o.’ Ebena,
‘Ema nye nudzɔdzɔ gã aɖe.’ Ebena, ‘Me…Mènyi fe peni ɖeka hã le
ŋunye o.’” Ale wògblɔ be, “Xɔ esia, Nɔviŋutsu Branham. Aƒetɔ gblɔ
nam be ele be nàxɔe.”
205 Mesusu be, “Oo, nyemate ŋui o.” Megblɔ be, “Aƒetɔ, medzrom be
mawɔe o.”
206 Tete nane va dzinye. Yesu tsi tre gbeɖeka, nɔ kesinɔtɔwo kpɔm
wodzɔ ga tso woƒe ƒe agbɔsɔsɔ me. Oo, sɔgbɔ le wo si, eyata wona
sɔgbɔ. Ke ahosi suea ɖe ya va kple peni etɔ̃ ko, ke eya katã koe le esi.
Nusi katã le esi ema, ke edae ɖe me. Azɔ ne míawoe ɖe nuka míawɔ?
“Oo, nɔvinyɔnu, gawɔ nenema o. Huh-uh. Mienyae, esia mehĩa na mí
o. Gatsɔe de eme o. Nusi katã le asiwòe ma.” Gake Yesu ɖe asi le eŋu
wòyi dzi hewɔe, elabena, “Yayra le nana me wu xɔxɔ.”
207 Mexɔ nu ewolia sueawo. Nyemenya nuka mawɔ kple wo o. Matsɔ
wo de afia ɖe, le dɔa ɖe me hena Mawu ƒe ŋutikɔkɔe, afia ɖe si mate
ŋu akpɔ be enyo wu.
208 Nuka wònye? Enye Mawu ƒe Ŋutikɔkɔe. Enye Mawu ƒe Ŋusẽ.
Vɔvɔliwo le dodom; Kristo le ɖeɖem fia, numa tae dzesi kple
nukunuwo le ɖeɖem fia. [Nɔviŋutsu Branham ƒo nyagblɔti dzi zi
enyi—Tala.] Enye Vi ƒe Kekeli gã ma si le keklẽm tso agudze
ɣletiviwo me, kpakple dɔyɔyɔ ɖe Eƒe aʋalawo me. Ke nenye be Ahe
dɔyɔyɔ vɛ tso Eƒe Anyinɔnɔ ƒe keklẽ me la, nuka Wòawɔ nenye be Ye
Ŋutɔ va? Míaƒe ŋutilã gbegblẽ siawo la woatrɔ woƒe nɔnɔme woazu
abe Ye Ŋutɔ ƒe ŋutikɔkɔe Ŋutilã ene. Aleke wòanɔ ne Eva? Vaseɖe
esime Wòava la, míele akpe dam ɖe Vi Kekeli si tso Eƒe Anyinɔnɔ
gbɔ la ta, esime agudze ɣletiviwo le Ŋutikɔkɔe ƒe gliwo liam, ɖanɔ
anyi ɖe afima be woado dzaa na Eƒe Vava la le gaƒoƒo doblukɔ sia me.

Mina míado gbe ɖa.
209 Oo Aƒetɔ, ɖeko míelɔ̃ Wò gbegbe be, Aƒetɔ, vaseɖe ɣekaɣi gbɔgblɔ
aɖeke meli…Ɖeɖi mate mía ŋu akpɔ le ɖaseɖiɖi le Wò kafukafu
ŋu o. Gake gaƒoƒo la de azɔ, dɔlélawo li le lalam. Ènya ɖaseɖiɖi
siawo. Wonye, le nye nunya nu la, Aƒetɔ, wonye nyateƒe tututu. Kuɖe
yameʋukula ma ŋu le afima, hele alesi wòte ŋu tso ɖe eƒe afɔwo dzi
la fiam, kple nɔnɔme siwo katã me eya ameti la nɔ tsã; eye wòhe
atawui le eƒe atawo ŋu hetsɔ eƒe klowo fia ke eƒe atawo gbã keŋ gblẽ
abiteƒewo, ɖe afisi dɔkitawo tsɔ agbagba dzedze gbugbɔ ƒuawo tsa ɖe
wo teƒe la. Èkpɔ nyɔnu ma si le tsitre ɖe afima sisi nuwo ɖe mo, eye
dzidzɔ ƒe aɖatsiwo le eklɔm ɖa, esime wòbɔ nya la be yekpɔ dɔyɔyɔ

tso eƒe ƒunukpeƒedɔ si me to Wò Ŋusẽ me. Kple esi kuɖe vidzĩ sue lɔlɔ̃
ma, kple fofoa ƒe ɖaseɖiɖi kpakple amesiwo nɔ afima la ŋu.
210 Azɔ, Aƒetɔ, Ènye gã le afisia ŋdi sia, le agbadɔa me afisia, ko abe
alesi Èle le afisiafi le xexeame ene. Eye Èdo ŋugbe be afisi míakpe ta
le la, bena Ye la yeanɔ mía dome. Azɔ míayɔ dɔléla siwo Èdɔ ɖe mía
gbɔ ŋdi sia. Eye míado gbe ɖa ɖe wo ta, eye míatsɔ míaƒe dzi katã ado,
xɔse ƒe gbe ɖa. Ke lɔ̃ Nàɖe dɔlélawo afɔ wo ɖe tsitre. Eye ne wowɔ
nuvɔw̃o la, tsɔe ke wo, Fofo, esime míeʋu míaƒe vodadawo me na
mía nɔewo, hedo gbe ɖa ɖe mía nɔewo ta. Ke Ègblɔ be, “Amedzɔdzɔe
ƒe gbedodoɖa, si ŋu sẽ la wɔa nu geɖe.”
211 Míenya amea ɖe si mlɔ anyi ɖe mía gbɔ afisia ŋdi sia, nye vidada
sɔhɛ aɖe kple ɖevi sue siawo. Aƒetɔ, le dɔkitawo ƒe nya nu la, egogo
eƒe mɔzɔzɔ la ƒe nuwuwu. Gake míele gbe dom ɖa, Mawu, be Nàtsi
tre ɖe eya kple futɔ ma dome. Eye esime míasi ami nɛ ado gbe ɖa
ɖe eta la, na Wò Ŋusẽ naka asi eƒe luʋɔ ma ŋu dzro. Emae ahe
xɔse kple gaɖeɖe vɛ. Eye na wòayi aƒe me akpɔ dɔyɔyɔ, eye wòatsɔ
kafukafu ana, eye wòanye Agudze Ɣletivi la ƒe—ƒe keklẽ, hena Mawu
ƒe ŋutikɔkɔe. Amen.
212 Nɔviŋutsu Mercier, azɔ, esi míaxɔ amesiawo ɖe ɖoɖo nu la,
amesiwo gbɔna la. Ɖeko míayɔ nɔmba sia. Ke woŋlɔ wo ɖe amesiwo
ta woado gbe ɖa ɖo la ƒe ŋkɔwo me. 

